
پوختە:

ـــەکان(،  ـــی و نازمانیی ـــانە زمان ـــگای نیش ـــە ڕێ ـــا ل ـــەوەی وات ـــە )ڕوونکردن ـــە ل ـــه‌ بریتیی ـــانی توێژینه‌وه‌ك   ناونیش

ــە ڕوو.  ــا دەخاتـ ــە ڕوونکردنـــەوەی واتـ ــان لـ ــانە زمانـــی و نازمانییـــەکان دەکات و ڕۆڵیـ ــە نیشـ ــە بـــاس لـ واتـ

توێژینه‌وه‌كـــه‌ لـــە چوارچێـــوەی واتاســـازیدا شـــیکردنەوە بـــۆ ڕۆڵـــی نیشـــانە دەکات و لـــە زمانـــی کوردیـــدا، 

ـــە  ـــە زمانییان ـــەو فۆرم ـــاس ل ـــه‌ ب ـــە ك ـــه‌ لەوەدای ـــەم توێژینه‌وه‌ی ـــی ئ ـــەوە. گرنگی ـــۆ دێنێت ـــتی ب ـــەی پێویس نموون

دەکات کـــە چ بـــە ئاشـــکرایی، یـــان بـــە شـــاراوەیی واتـــا ڕوون دەکەنـــەوە و تەمومـــژە واتاییـــەکان دەڕەوێننـــەوە. 

 نیشـــانە ئـــەو فۆڕمـــە زمانییەیـــه‌ كـــه‌ لەپـــاڵ فۆڕمـــە زمانییـــە دەربـــڕاوەکان واتـــا ڕوون دەکەنـــەوە و دەبنـــە 

پاڵپشـــت و بەڵگـــە بـــۆ دەرخســـتنی واتـــای دەربـــڕاو. ئامانـــج لـــەم باســـە تیشـــک خستنەســـەر ڕۆڵـــی نیشـــانەیە 

بـــۆ ڕوونکردنـــەوەی واتـــا، لـــەم توێژینه‌وه‌یـــه‌دا گریمانـــەی ئـــەوە کـــراوە کـــە هەمـــوو دەربڕاوێکـــی زمانـــی 

نیشـــانەی ڕوونکردنـــەوەی لەگەڵدایـــە جـــا چ زمانـــی بێـــت یـــان نازمانـــی. ناوەڕۆکـــی توێژینه‌وه‌كـــه‌ جگـــە 

لـــە پێشـــەکی و ئەنجـــام لـــە دوو بـــەش پێـــک هاتـــووە: بەشـــی یەکـــەم تایبەتـــە بـــە نیشـــانە زمانییـــەکان و 

ڕوونکردنـــەوەی واتـــای ســـیمانتیکی، ئـــەم ســـەردێرانە لەخـــۆ دەگرێـــت: پەیوەندییـــە واتاییـــەکان، پێناســـە، 

پوختـــە، پاشـــخانی زمانـــی، نموونـــە، وەســـف، ڕوونکردنـــەوە، خاڵبەنـــدی. 

ــەم  ــی دەکات، ئـ ــای پراگماتیکـ ــەوەی واتـ ــەکان و ڕوونکردنـ ــانە نازمانییـ ــە نیشـ ــاس لـ ــش بـ ــی دووەمیـ بەشـ

ســـەردێرانە لەخـــۆ دەگرێـــت: نیشـــانە مادییـــەکان، نیشـــانە سروشـــتییەکان، نیشـــانە دەنگییـــەکان، نیشـــانە 

کۆمەڵایەتییـــەکان، نیشـــانە دەروونییـــەکان. لەگـــەڵ خســـتنەڕووی لیســـتى ســـەرچاوەکان و پوختەیـــەک بـــە 

زمانـــی عەرەبـــی و ئینگلیـــزی. 

كلیلەوشه: فۆڕمی زمانی، واتای دەربڕاو، پەیوەندییە واتاییەكان

ڕوونکردنەوەی واتا لە ڕێگای نیشانە زمانی و نازمانییەکان

م.ی. ڕێژنە ئیسماعیل عەزیز 

پێشەکی

   توێژینه‌وه‌كـــه‌ تایبەتـــە بـــە لێكۆڵینـــەوە لـــە ڕۆڵـــی نیشـــانە 

ـــا. ـــەوەی وات ـــە ڕوونکردن ـــەکان ل ـــی و نازمانیی زمان

سنووری توێژینه‌وه‌كه‌

ـــی و  ـــانە زمان ـــازیی نیش ـــوەی واتاس ـــە چوارچێ ـــه‌ ل   توێژینه‌وه‌ك

ـــای ســـیمانتیکی  ـــەوەی وات ـــە   ڕوونکردن ـــان ل ـــەکان و ڕۆڵی نازمانیی

و پراگماتیکـــی دەخاتـــە ڕوو و نموونـــەی پێویســـتی لـــە زمانـــی 

ـــەوە.  ـــۆ دەهێنێت ـــوردی ب ک

گرنگیی توێژینه‌وه‌كه‌

ــانە  ــە نیشـ ــاس لـ ــە بـ ــه‌ لەوەدایـ ــەم توێژینه‌وه‌یـ ــی ئـ  گرنگیـ

ئاشـــکراو شـــاراوەکان دەکات کـــە تەمومـــژی واتایـــی ڕوون 

ــەکان.    ــتیی دەربڕینـ ــۆ ڕاسـ ــت بـ ــە پاڵپشـ ــە دەبنـ ــەوە کـ دەکاتـ

ئامانج و گریمانەی توێژینه‌وه‌كه‌

باســـەکە بـــە مەبەســـتی گەیشـــن بـــە وەڵامـــی ئـــەم پرســـیارانەی 

خـــوارەوە ئامـــادە کـــراوە:

ـــەکان  ـــە زمانیی ـــاڵ هەمـــوو دەربڕین ـــا لەپ ـــە و ئای + نیشـــانە چیی

ـــە؟ نیشـــانە هەی

+ نیشانە لە ئاستی واتاسازیدا چەند جۆرە؟

ـــۆ ڕوونکردنـــەوەی  ـــان نازمانـــی گرنگـــرە ب + نیشـــانەی زمانـــی ی

ـــا؟ وات

ـــا، پێویســـتی بـــە نیشـــانە زیاتـــرە، ســـیمانتیک،  + کامـــە لقـــی وات

یـــان پراگماتیـــک؟ 

ڕێبازی توێژینه‌وه‌كه‌

 باسەکە لە چوارچێوەی رێبازی وەسفی کار دەکات. 

ناوەڕۆکی توێژینه‌وه‌كه‌ 

ناوەڕۆکـــی توێژینه‌وه‌كـــه‌ جگـــە لـــە پێشـــەکی و ئەنجـــام 

ــە  ــە بـ ــەم تایبەتـ ــی یەکـ ــووە: بەشـ ــک هاتـ ــەش پێـ ــە دوو بـ لـ

نیشـــانە زمانییـــەکان و ڕوونکردنـــەوەی واتـــای ســـیمانتیکی، 

پەیوەندییـــە واتاییـــەکان: په‌یوه‌ندیـــی ئاســـۆیی، هاوڕێیه‌تـــی و 

به‌یه‌كه‌وه‌هاتـــن، كۆتـــی هه‌ڵبـــژاردن، په‌یوه‌ندیـــی ســـتوونی: 

هاوواتـــا، دژواتـــا، بـــه‌ش لـــه‌ گشـــت، دووپاكردنـــه‌وه‌، پێناســـه‌، 

پوختـــه‌، پاشـــه‌كه‌وتی زمانـــی، نموونـــه‌، وه‌ســـف، ڕوونكردنـــه‌وه‌، 

)نیشـــانە  لـــە  بـــاس  دووەمیـــش  بەشـــی  خاڵبه‌نـــدی...(. 

ــانه‌  ــی: نیشـ ــای پراگماتیکـ ــەوەی واتـ ــەکان و ڕوونکردنـ نازمانییـ

ماددییـــه‌كان، نیشـــانه‌ سروشـــتییه‌كان، نیشـــانه‌ ده‌نگییـــه‌كان، 

ــانه‌ی  ــه‌كان، نیشـ ــانه‌ دەروونییـ ــه‌كان، نیشـ ــانه‌ كۆمه‌ڵایه‌تییـ نیشـ

ئه‌مانـــه‌ن:  ناكه‌رتییـــه‌كان  فۆنیمـــه‌  ناكه‌رتییـــه‌كان،  فۆنیمـــه‌ 

ــی  ــدن، لادانـ ــت وروژانـ ــه‌وه، هه‌سـ ــز، ئاگاداركردنـ ــاوازه، هێـ ئـ

نيشـــانه‌ی  وه‌ســـتان،  بزوێـــن،  درێژكردنـــه‌وه‌ی  ئاوه‌ڵنـــاو، 

ــه‌كان،  ــانه‌ وێنه‌ییـ ــه‌كان، نیشـ ــانه‌ ده‌ره‌كییـ ــته‌ییه‌كان، نیشـ جه‌سـ

هه‌ســـتی  بۆنكـــردن،  هه‌ســـتی  هه‌ســـتییه‌كان،  نیشـــانه‌ 

ئایینییـــه‌كان،  نیشـــانه‌ی  به‌ركه‌وتـــن،  هه‌ســـتی  تامكـــردن، 

ــیمبوڵی(. ــانه‌ی سـ ــتكراو، نیشـ ــی دروسـ ــانه‌ی ده‌نگـ نیشـ

ــی و  ــی عەرەبـ ــە زمانـ ــه‌ك بـ ــتنەڕووی پوخته‌یـ ــەڵ خسـ لەگـ

ــزی.  ئینگلیـ

ـــای  بەشـــی یەکـــەم: نیشـــانە زمانییـــەکان و ڕوونکردنـــەوەی وات

ســـیمانتیکی

١. ١. پەیوەندییە واتاییەکان

١. ١. ١. په‌یوه‌ندیی ئاسۆیی

ــان  ــان و نه‌گونجـ ــی گونجـ ــۆیی )پەیوەندیـ ــی ئاسـ   په‌یوه‌ندیـ

ـــه‌وه‌(  ـــدان ده‌گرێت ـــته‌ و گرێ ـــنووری ڕس ـــه‌ س ـــه‌كان ل ـــوان وش له‌نێ

ـــی، 2010، 123(.   )دزه‌ی

ــۆ  ــانه‌ بـ ــه‌ نیشـ ــه‌ ده‌بنـ  پەیوەندیـــی ئاســـۆیی دوو جـــۆره‌ كـ

ڕوونكردنـــه‌وه‌ی واتـــا، كـــه‌ ئه‌مانـــه‌ن:-

١. ١. ١. ١. هاوڕێیه‌تی و به‌یه‌كه‌وه‌هاتن: 

كـــه‌  ده‌گرێتـــه‌وه‌  هاوڕێیه‌تییانـــه‌  په‌یوه‌ندییـــه‌  ئـــه‌و 

یـــه‌ك  له‌گـــه‌ڵ  به‌كارهاتنیـــان  زۆر  ڕێـــگای  لـــه‌  وشـــه‌كان 

ــه‌  ــی واتـ ــه‌ن )هاوڕێیه‌تـ ــت ده‌كـ ــه‌ك دروسـ ــۆره‌ هاوڕێیه‌تییـ جـ

له‌گـــه‌ڵ  وشـــه‌یه‌ك  به‌یه‌كه‌وه‌هاتنـــی  په‌یوه‌نـــدی  پلـــه‌ی 

 .)122  ،2007 )علـــی،  تـــر(  وشـــه‌یه‌كی 

- نه‌هه‌نگ و ماسی )١( بۆ نموونه‌:  	

- قوتابی و پۆل 		

ـــه‌دا هـــه‌ن،  ـــه‌ ده‌ریاك ـــگ و ماســـی( ل ـــرێ )نه‌هه‌ن   ئاســـاییه‌ بوت

ـــه‌دا  ـــه‌ ده‌ریاك ـــێر( ل ـــگ و ش ـــرێ )نه‌هه‌ن ـــه‌ بوت ـــایی نیی ـــه‌ڵام ئاس ب

هـــه‌ن )پچڕانـــی ئـــه‌م په‌یوه‌ندییـــه‌ بۆتـــه‌ نیشـــانه‌ كـــه‌ گومـــان 

به‌پێچه‌وانه‌شـــه‌وه‌  بكرێـــت،  ده‌ربڕینه‌كـــه‌  ڕاســـتی  لـــه‌ 

ڕه‌چاوكردنـــی ده‌بێتـــه‌ نیشـــانه‌ بـــۆ تـــه‌واوی ده‌ربڕینه‌كـــه‌( 
ــی، 2021، 36(.  )دزه‌یـ

  واتـــای هاوڕێیه‌تـــی ئـــه‌و واتایه‌یـــه‌ كـــه‌ وشـــه‌ به‌هـــۆی 

ــدای  ــردا په‌یـ ــه‌ی تـ ــه‌ڵ وشـ ــی له‌گـ ــه‌وت و هاتنـ ــس و كـ هه‌ڵـ

ده‌كات.

)2( بـــۆ نموونـــه‌:-   - ڕاســـان لـــه ‌پۆلـــی 6 نمـــره‌ی 95 ی 

هێنـــا. به‌ده‌ســـت 

  لـــه‌م ڕســـته‌دا ده‌رده‌كه‌وێـــت ڕاســـان قوتابییـــه‌، چونكـــه‌ 

هاوڕێیه‌تـــی له‌نێـــوان )قوتابـــی و پـــۆل و نمـــره‌(دا هه‌یـــه‌. یـــان 

ســـه‌ركه‌وتوویی  بـــه‌  )نه‌شـــته‌رگه‌رییه‌كه‌م  ڕســـته‌یه‌كی  لـــه‌ 

ــه‌  ــۆره‌، چونكـ ــه‌كه‌ر دكتـ ــه‌ قسـ ــت كـ ــام دا(. ده‌رده‌كه‌وێـ ئه‌نجـ

هاوڕێیه‌تـــی لـــه ‌نێـــوان )دكتـــۆر و نه‌شـــته‌رگه‌ری كـــردن(دا 

هه‌یـــه‌.

لـــه‌ وشـــه‌كانی زمـــان، واتایه‌كـــی    “هەمـــوو وشـــه‌یه‌ك 

)أنیـــس،  هه‌یـــه‌“  كۆمه‌ڵایه‌تـــی  واتایه‌كـــی  و  فه‌رهه‌نگـــی 

له‌گـــه‌ڵ وشـــه‌ی  كاتێـــك  1963، 47(. وشـــه‌ فه‌رهه‌نگییه‌كـــه‌ 

وه‌رده‌گرێـــت  كۆمه‌ڵایه‌تییه‌كـــه‌ی  واتـــا  و  دێ  بـــه‌كار  تـــردا 

ده‌بێتـــه‌ نیشـــانه‌.

 فێـــرث ڕای وایـــه‌ “هه‌نـــدێ وشـــه‌ لـــه‌ ڕێـــگای قه‌رینه‌كـــه‌ی 
ـــر، 1997، 169(.  ـــه‌وه‌“ )بالم ـــه‌ی ڕوون ده‌بێت واتاك

)3( بۆ نموونه‌:    - شێر و ئازایه‌تی

		   - په‌پووله‌، ناسكی و بێگه‌ردی

  كاتێـــك ده‌وتـــرێ )دایكـــم په‌پوولـــه‌ بـــوو( لێـــره‌دا ســـیفه‌ت 

لـــه‌ په‌پووله‌كـــه‌ وه‌رده‌گیـــرێ و ده‌بێتـــه‌ نیشـــانه‌ بـــۆ كه‌ســـه‌كه‌، 

ـــوو ـــدا هات ـــاوی مرۆڤ ـــه‌ڵ ن ـــه‌ له‌گ چونك

ه، واتا دایكم كه‌سێكی پاك و بێگه‌رد بوو

یـــان لـــه‌ ڕســـته‌ی )ئاكـــۆ شـــێره‌( واتـــه‌ ئاكـــۆ ئازایـــه‌. لێـــره‌دا 

ســـیفه‌تێك لـــه‌ شـــێر وه‌رگیـــراوه‌ و بۆتـــه‌ نیشـــانه‌ بـــۆ مـــرۆڤ.

١. ١. ١. ٢. كۆتـــی هه‌ڵبـــژاردن: “دوو وشـــه‌ یـــان زیاتـــر كـــه‌ 

به‌یه‌كـــه‌وه ‌دێـــن هه‌نـــدێ كـــۆت ده‌خه‌نـــه‌ ســـه‌ر یه‌كـــری، 

ــی،  ــژاردن” )دزه‌یـ ــرێ هه‌ڵبـ ــان ده‌وتـ ــه‌ پێیـ ــۆره‌ كۆتانـ ــه‌م جـ ئـ

 .)124  ،2010

  لـــه ‌كۆتـــی هه‌ڵبژاردنـــدا بكـــه‌ر و بـــه‌ركار ده‌بێـــت له‌گـــه‌ڵ 

كه‌ره‌ســـته‌كی  وه‌كـــو  كار  لێـــره‌دا  بگونجێـــن،  كاره‌كـــه‌دا 

ســـه‌ره‌كیی ڕســـته‌ كـــۆت بـــۆ كه‌ره‌ســـته‌كانی تـــر )بكـــه‌ر و 

بـــه‌ركار( داده‌نـــێ. لێـــره‌دا هه‌ڵبـــژاردن بـــه ‌ده‌ســـت كاره‌كه‌یـــه‌ 

ــت. كـــه‌ چ جـــۆره‌ بكـــه‌ر و به‌ركارێكـــی ده‌وێـ

بكه‌رێكـــی  تێنه‌پـــه‌ڕه‌،  كارێكـــی  )هـــات(  بـــۆ نموونـــه‌    

زینـــدووی ده‌وێـــت، كـــه‌ توانـــای ڕۆیشـــتنی هه‌بـــێ. كاری 

)شوشـــن( تێپـــه‌ڕه‌ بكـــه‌ری زینـــدووی ده‌وێـــت و به‌ركارێكـــی 

ده‌وێـــت كـــه‌ توانـــای شوشـــتنی هه‌بێـــت.

)4( بۆ نموونه‌:  - ڕاوێژ هات

	  - به‌فرین جله‌كانی شوشت

ـــوان  ـــی وشه‌ســـازی نێ ـــی ســـتونی: “پەیوەندی ١. ١. 2. پەیوەندی

ـــه‌وه‌ی  ـــان گۆڕین ـــان ی ـــی دان ـــه‌ له‌جیات ـــه‌وه‌، وات ـــه‌كان ده‌گرێت وش

تـــه‌وه‌ری  لـــه‌  تـــری هاوئـــه‌رك  بـــه‌ وشـــه‌یه‌كی  وشـــه‌یه‌ك 

ســـتوونی بـــێ ئـــه‌وه‌ی كار لـــه‌ پەیوەندیـــی ئاســـۆیی ڕســـته‌كان 

بـــكات” )دزه‌یـــی، 2010، 109(.

ــه‌كان  ــوان وشـ ــی نێـ ــی نزیكـ ــر پەیوەندیـ ــی تـ ــه ‌واتایه‌كـ  بـ

ــر  ــه‌ی تـ ــگای وشـ ــته‌یه‌ك جێـ ــه‌ی ڕسـ ــرێ وشـ ــه‌وه‌ ده‌كـ ده‌گرێتـ
ــه‌وه‌.  بگرێتـ

)5( بۆ نموونه‌: من دوێنێ لێره‌ بووم.

  جێنـــاوی )مـــن( ده‌توانـــرێ له‌گـــه‌ڵ جێناوه‌كانـــی )تـــۆ، 

ـــن. ـــه‌كار بێ ـــردا ب ـــوێنی یه‌ك ـــه‌ ش ـــه‌وان(دا ل ـــوه‌، ئ ـــه‌، ئێ ـــه‌و، ئێم ئ

پەیوەندیـــی ســـتوونی چه‌نـــد جۆرێكـــی هه‌یـــه‌‌ ده‌بنـــه‌ 

نیشـــانه بـــۆ ڕوونكردنـــه‌وه‌ی واتـــا كـــه‌ ئه‌مانـــه‌ن:

ـــه‌  ـــر ك ـــان زیات ـــه‌ ی ـــه‌ دوو وش ـــه‌ ل ـــا: )بریتیی ١. ١. 2. ١. هاووات

یـــه‌ك واتایـــان هه‌بێـــت( )لوشـــن، 1995، 106(. ڕوونكردنـــه‌وه‌ی 

ـــانه‌.  ـــه‌ نیش ـــه‌ی ده‌بێت ـــگای هاوواتاك ـــه ‌ڕێ ـــه‌ ل ـــای وش وات

لـــه‌ ڕووی  قـــۆز(  كـــۆك،  )جـــوان، ڕه‌نـــد،  بـــۆ نموونـــه‌: 

گه‌یاندنـــی واتـــاوه‌ هاوواتـــان، بـــه‌ڵام بـــه‌و وشـــانه‌ی له‌گه‌ڵیـــان 

دێـــت جیـــا ده‌كرێنـــه‌وه‌، واتـــه‌ كاتێـــك ده‌وتـــرێ )ئـــه‌و قـــۆزه‌(

ده‌زانـــرێ مه‌به‌ســـت كـــوڕه‌ )قـــۆز( ده‌بێتـــه‌ نیشـــانه،‌ چونكـــه‌ 

ــت. ــه‌كار دێـ ــوڕ(دا بـ ــه‌ڵ )كـ له‌گـ

  هه‌روه‌هـــا )مـــرد، تۆپـــی، مـــردار( لـــه‌ڕووی گه‌یاندنـــی 

هاتنیـــان  به‌پێـــی  بـــه‌ڵام  هه‌یـــه‌،  ئه‌ركیـــان  یـــه‌ك  واتـــاوه‌ 

له‌گـــه‌ڵ وشـــه‌ی تـــر واتایـــان ڕوون ده‌بێتـــه‌وه‌ بـــۆ نموونـــه‌ كـــه‌ 

)په‌لـــه‌وه‌ر( مه‌به‌ســـت  ده‌زانـــرێ  )مرداربـــووه‌(  ده‌وتـــرێ 

ــه‌وه‌ر(دا  ــه‌ڵ )په‌لـ ــه‌ له‌گـ ــانه،‌ چونكـ ــه‌ نیشـ ــردار( ده‌بێتـ ه‌، )مـ

ــه‌كار دێ. بـ

١. ١. 2. 2. دژ واتـــا: ڕوونكردنـــه‌وه‌ی واتـــای وشـــه‌ له‌ڕێگـــه‌ی 

ـــانه‌. ـــه‌ نیش ـــه‌ی ده‌بێت دژواتاك

)6( بۆ نموونه‌:  - كه‌وه‌كه‌ نێره‌.	 كه‌واته‌ )مێ(نییه‌.

	      - ئازاد مردووه‌.  كه‌واته‌ )زیندوو(نییه‌.

	      - منداڵه‌كه‌ كچه‌.  كه‌واته‌ )كوڕ(نییه‌.

١. ١. 2. 3. بـــه‌ش لـــه‌ گشـــت: وه‌كـــو )پەیوەندیـــی ده‌ســـت 

بـــه‌ لـــه‌ش، یـــان تایـــه‌ و ئوتومبێـــل( )عمـــر، 1982، 101(. تایـــه‌ 

ــه‌ش. ــه‌ لـ ــێكه‌ لـ ــت به‌شـ ــل، ده‌سـ ــه‌ ئوتومبێـ ــێكه‌ لـ به‌شـ

 ناوهێنانـــی به‌شـــێك لـــه‌ گشـــت ده‌بێتـــه‌ نیشـــانه‌ بـــۆ 

واتـــا،  دیاریكردنـــی 

)7( بۆ نموونه‌  -10 سه‌رم هه‌یه‌.

ــم  ــه‌ )10 ئاژه‌ڵـ ــاژه‌ڵ واتـ ــۆ ئـ ــانه‌ بـ ــه‌ نیشـ ــه‌ر( ده‌بێتـ   )سـ

ــۆ  ــانه‌ بـ ــه‌ نیشـ ــه‌ بـــه‌ش ده‌بێتـ ــه‌(. زۆرجاریـــش گشـــت لـ هه‌یـ

ــره‌دا  ــه‌( لێـ ــد بپرسـ ــه‌ گونـ ــه‌: )لـ ــۆ نموونـ ــا بـ ــی واتـ دیاریكردنـ

گونـــده‌. خه‌ڵكـــی  مه‌به‌ســـتی 

١. ١. 2. 4. دوپاكردنـــه‌وه‌: قســـه‌كه‌ر كاتێـــك ڕســـته‌ی یه‌كـــه‌م 

ده‌رده‌بڕێـــت، ئه‌گـــه‌ر وشـــه‌یه‌كی نـــوێ یـــان گرنگـــی تێدابـــوو 

كـــه‌ هه‌ڵگـــری  لـــه‌ ڕســـته‌ی دووه‌م دووبـــاره‌ی ده‌كاتـــه‌وه‌ 

هه‌مـــان بیرۆكـــه‌ی ڕســـته‌ی یه‌كه‌مـــه‌. 

)8( بۆ نموونه‌:

 - پێویســـته‌ له‌كاتـــی چوونـــه‌ده‌ر لـــه‌ مـــاڵ ماســـك ببه‌ســـن، 

ـــا. ـــی كۆرۆن ـــه‌ ڤایرۆس ـــن ل ـــه‌وه‌ی پارێزراوب ـــۆ ئ ب

 - ئـــه‌و ئامێرانـــه‌ی له‌كاتـــی نه‌شـــته‌رگه‌ری بـــه‌كار دێـــن 

پێویســـته‌ تەعقیـــم كرابـــن، بـــۆ ئـــه‌وه‌ی به‌كتریـــا نه‌چێتـــه‌ 

مرۆڤـــەوە. له‌شـــی 

١. ١. 2. 5. پێناســـه‌: پێناســـه‌كردنی شـــتێك بـــه‌ مه‌به‌ســـتی 

ـــۆی. ـــانه ب ـــه‌ نیش ـــه‌وه‌ ده‌بێت ڕوونكردن

ــادده‌ی  ــه‌وزه،‌ مـ ــه‌ سـ ــه‌ لـ ــپێناغ جۆرێكـ ــه‌: سـ ــۆ نموونـ )9( بـ

ــه‌. ــنی تێدایـ ئاسـ

ـــه‌ك  ـــینه‌كه‌ی له‌ی ـــه‌ی نووس ـــه‌ر پوخت ـــه‌: نووس ١. ١. 2. 6. پوخت

وشـــه‌یه‌كی  به‌كارهێنانـــی  بـــه‌  ده‌كاتـــه‌وه‌  چـــڕ  ڕســـته‌دا 

ده‌كاتـــه‌وه‌. ڕوون  مه‌به‌ســـته‌كه‌ی  ســـه‌ره‌كی، 

)10( بۆ نموونه:‌ 

  - پیـــاوه‌ ده‌وڵه‌مه‌نـــده‌ خێرخوازه‌كـــه‌ دڵخـــۆش بـــوو بـــه‌ 

به‌خشـــینی پـــاره‌ بـــۆ ده‌زگا خێرخوازییـــه‌كان و كۆكردنـــه‌وه‌ی 

پاره‌یه‌كـــی  بـــۆ ماڵـــه‌ هـــه‌ژاره‌كان و  كۆمـــه‌ك و هـــاوكاری 

زۆری بـــه ‌ســـه‌ر منداڵانـــی بێسه‌رپه‌رشـــت دابـــه‌ش كـــرد و 

ماڵـــی  هه‌روه‌هـــا  ده‌دا،  كه‌مده‌رامه‌ته‌كانـــی  یارمه‌تـــی 

ــه‌ت  ــی كه‌مده‌رامـ ــۆ منداڵـ ــه‌ك بـ ــووه‌ قوتابخانه‌یـ ــۆی كردبـ خـ

بێسه‌رپه‌رشـــت. و 

به‌ناوبانگتریـــن  لـــه‌  بـــوو  یه‌كێـــك  )ئـــه‌و  پوخته‌كـــه‌   

ســـه‌رده‌مه‌(. ئـــه‌و  خێرخوازه‌كانـــی 

١. ١. 2. 7. پاشـــخانی زمانـــی: نێـــره‌ر وا پێشـــبینی ده‌كات 

كـــه‌ وه‌رگـــر ئه‌زموونـــی هه‌یـــه‌ لـــه‌ تێگه‌یشـــتنی واتـــای وشـــه‌ 

نوێیـــه‌كان، واتـــه‌ له‌كاتـــی به‌كارهێنانـــی وشـــه‌ی قـــورس و 

ــێ  ــێ ده‌توانـ ــی هه‌بـ ــه‌كه‌وتی زمانـ ــر پاشـ ــه‌ر وه‌رگـ ــۆ، ئه‌گـ نامـ

ــام،  ــۆژان، كاڵفـ ــه‌ )كـ ــۆ نموونـ ــگات. بـ ــه‌كان بـ ــای وشـ ــه‌ واتـ لـ

دژواز....(.تێگه‌یشـــن لـــه ‌واتـــای وشـــه‌ نامـــۆ و قورســـه‌كان، 

ــده‌. ــه‌ی زانیاریـــی ده‌وڵه‌مه‌نـ ــر هه‌گبـ ــه‌ وه‌رگـ ــانه‌ی ئه‌وه‌یـ نیشـ

١. ١. 2. 8. نموونـــه‌: شـــیكردنه‌وه‌ی واتـــای وشـــه‌ لـــه ‌ڕێـــگای 

نموونـــه‌ ده‌بێتـــه‌ نیشـــانه‌ بـــۆی.

  وه‌ك: ئـــه‌و خواردنانـــه‌ی كـــه‌ پرۆتینیـــان تێدایـــه‌ وه‌كـــو گۆشـــت 

ـــه‌ش. ـــۆ ل ـــوودن ب ـــی... به‌س ـــت و برۆكل و قه‌ڕنابی

١. ١. 2. 9. وه‌ســـف: )خســـتنه‌ڕووی شـــێوه‌ و ڕه‌نـــگ و 

بـــارودۆخ و چۆنیه‌تـــی و چه‌ندایه‌تـــی شـــت ده‌رده‌خـــات( 

 .)40  ،2021 )دزه‌یـــی، 

)11( بـــۆ نموونـــه‌: هه‌تـــا وه‌ك )ئاگـــری بـــن كا(ن له‌گـــه‌ڵ 

یـــه‌ك

- ئه‌گـــه‌ر تۆفـــان بـــێ له‌شـــكرتان بـــه‌ پووشـــه‌ك )حاجـــی 

قـــادر،1390، 78( 

ـــه‌ڵ  ـــی له‌گ ـــه‌ت و دووڕووی ـــۆ خیان ـــانه‌یه‌ ب ـــفه‌ نیش ـــه‌م وه‌س   ئ

یـــه‌ك واتـــه‌ ئـــاوا له‌نێـــو خۆتـــان، خائـــن بـــن، ئه‌گـــه‌ر ‌هێزتـــان 

ـــه‌. ـــت ســـوودی نیی ـــاو زۆربێ ـــو لاف وه‌ك

١. ١. 2. 10. ڕوونكردنـــه‌وه‌: )بـــۆ نه‌هێشـــتنی كه‌لێـــن بـــۆ 
پرســـیار بـــه‌كار دێـــت( )دزه‌یـــی، 2021، 40(. 

بۆ نموونه‌:  نامه‌كه‌م به‌ قه‌ڵه‌می ڕه‌ش نووسی.

هەمـــوو  بـــه‌  “خاڵبه‌نـــدی  خاڵبه‌نـــدی:   .11  .2  .١  .١

ــان  ــا، بێگومـ ــه‌وه‌ی واتـ ــۆ ڕوونكردنـ ــانه‌یه‌ بـ ــه‌وه‌ نیشـ جۆره‌كانیـ

نووســـین  زمانـــی  بـــۆ  ئاخاوتـــن  گۆڕینـــی  لـــه ‌ئه‌نجامـــی 

كه‌لێنێـــك  به‌ڵكـــو  وه‌ربگیردرێـــت،  ده‌قـــاوده‌ق  ناتوانرێـــت 

ــی  ــگای هێماكانـ ــه ‌ڕێـ ــه‌ش لـ ــه‌م كه‌لێنانـ ــت ئـ ــت ده‌بێـ دروسـ

ده‌كرێـــت”  چاره‌ســـه‌ر  جـــار  هه‌ندێـــك  خاڵبه‌ندییـــه‌وه‌ 

)هەمـــان ســـەرچاوە، 38(. بـــۆ نموونـــه‌: فۆنیمـــه‌ ناكه‌رتییـــه‌كان 

كـــه‌ ناتوانرێـــت لـــه‌ زمانـــی نووســـین نیشـــانه‌ی بـــۆ دابنرێـــت، 

ـــه‌  ـــته‌ ده‌بێت ـــی ڕس ـــه‌ كۆتای ـــی ).( ل ـــین دانان ـــی نووس ـــه‌ڵام له‌كات ب

به‌هه‌مـــان  هه‌واڵگه‌یاندنـــه‌  ڕســـته‌یه‌  ئـــه‌و  كـــه‌  نیشـــانه‌ 

ــتەی  ــانه‌ی ڕسـ ــرس و )!( نیشـ ــته‌ی پـ ــانه‌ی ڕسـ ــێوه‌ )؟( نیشـ شـ

لـــه‌ ڕســـته‌یه‌كه‌ وه‌كـــو:- بـــۆ نموونـــه‌  سه‌رســـوڕمانه‌. 

- سبه‌ینێ پشووه	

به‌بـــێ دانانـــی خاڵبه‌نـــدی نازانـــرێ، كـــه‌ ئـــه‌م ڕســـته‌یه 

پرســـیارییه‌. یـــان  هه‌واڵگه‌یاندنـــه‌ 

ـــۆ  ـــانه‌ ب ـــه‌ نیش ـــدی ده‌بێت ـــی خاڵبه‌ن ـــه‌ هێماكان ـــك ل ـــه‌ر جۆرێ ه

ـــه‌:- نموون

‌)،( )!( ).( )؟( ):( )....( ):-(....هتد

قـــورس  خوێنـــه‌ر  ئه‌ركـــی  خاڵبه‌نـــدی  ڕه‌چاونه‌كردنـــی   

ده‌كات لـــه‌ تێگه‌یشـــتنی واتـــای ڕســـته‌ و ده‌ق.

ئـــه‌م په‌یوه‌ندییـــه‌  ١. ١. 3. په‌یوه‌ندییـــه‌ ئه‌نافۆڕییـــه‌كان: 

 ،( Levinson(.بریتییـــه‌ لـــه‌ پەیوەندیـــی نێـــوان ناوێـــك و جێناوێـــك

85 ،1997

 )12( بۆ نموونه‌:  - منداڵه‌كه‌ شیره‌كه‌ی خوارده‌وه‌.

ده‌گه‌ڕێتـــه‌وه‌،  منداڵه‌كـــه‌  بـــۆ  )ی(  جێنـــاوی  لێـــره‌دا    

بـــۆ دۆزینـــه‌وه‌ی جێنـــاوی )ی( ســـه‌یری وشـــه‌كانی پیشـــر 

)منداڵه‌كـــه‌(. واتـــه‌  ده‌كه‌یـــن، 

ــته‌ی دواوه‌  ــه‌یری ڕسـ ــێ سـ ــش ده‌بـ ــی كه‌تافۆڕیـ له‌پەیوەندیـ

بكه‌یـــن )فتـــاح، 2011، 198(. تـــا ســـه‌یری ڕســـته‌ی دواتـــر 

ــت.  ــاری ناكرێـ ــه‌ دیـ ــرێ واتاكـ نه‌كـ

)13( بۆ نموونه‌: كاره‌سات ئه‌مه‌یه‌........ 

نیشـــانانه‌ن  “ئـــه‌و  ده‌ق/گوتـــار:  نیشـــانه‌كانی   .4  .١  .١

ــتێته‌وه‌  ــه‌وه‌ ده‌به‌سـ ــك به‌یه‌كـ ــان گوتنێـ ــك یـ ــی ده‌قیـ كه‌رته‌كانـ

و پەیوەندیـــی گوتنێـــك و ده‌قه‌كـــه‌ی ده‌وروبـــه‌ری نیشـــان 

ــانه‌كانی  ده‌دات لـــه‌ ڕێـــگای ئاوه‌ڵكاریـــی كات و شـــوێن و نیشـ

)85  ،1997  ، Levinson( ده‌كه‌وێـــت”  به‌دیـــار  ئاماژه‌كـــردن 

)14( بـــۆ نموونـــه‌: له‌ســـه‌ره‌وه‌ به‌درێـــژی باســـان كـــرد. 

ــوێن( ـــانه‌ی شـ )نیش

   - دواتر باسی ده‌كه‌ین. )نیشانه‌ی كات(

   - ئه‌و هێڵكارییه‌ی خواره‌وه‌ )نیشانه‌ی ئاماژه‌(

 )نیشـــانه‌ی گوتـــار ده‌بـــێ بـــۆ گوتـــار بگه‌ڕێتـــه‌وه‌ نـــه‌ك بـــۆ 

كـــه‌س و تـــه‌ن و ڕووداو( )دزه‌یـــی، 2011، 109(. واتـــه‌ ئامـــاژه‌ بـــۆ 

به‌شـــێك لـــه‌ ده‌ق ده‌كات بـــۆ نموونـــه‌ )لـــه‌ به‌شـــی دووه‌مـــدا( 

ئه‌مـــه‌ ئامـــاژه‌ بـــۆ چه‌نـــد دێرێـــك لـــه‌ شـــته‌كان ده‌كات واتـــه‌ 

بـــۆ ده‌قه‌كـــه‌ ده‌گه‌ڕێتـــه‌وه‌.

ــن  ــن ده‌بینـ ــی به‌سـ ــه‌ ئه‌ركـ ــه،‌ كـ ــراز و وشـ ــدێ ئامـ   هه‌نـ

ــردن  ــی به‌راوردكـ ــه‌ له‌كاتـ ــن كـ ــانه‌كانی ده‌ق داده‌نرێـ ــه ‌نیشـ بـ

و دژیـــه‌ك و ڕوونكردنـــه‌وه‌دا بـــه‌كار دێـــن، ئه‌وانیـــش )بـــه‌ڵام، 

ــه‌وه‌....(. ــا، به‌پێچه‌وانـ ــا، وه‌ك، هه‌روه‌هـ ــه‌، ئه‌گینـ ــه‌، بۆیـ چونكـ

ڕووی  لـــه‌  ده‌كات  دیـــاری  ده‌قیـــش  جـــۆری  نیشـــانه‌   

كۆمه‌ڵایه‌تـــی،...(. ئایینـــی،  )سیاســـی،  ناوه‌ڕۆكـــه‌وه‌ 

له‌ڕووی ڕووخساره‌وه‌ )شیعره‌، ڕۆمانه‌، كورته‌ چیڕۆکه‌....(.

ــه‌  ــه ‌ده‌قــی شــیعری زۆر جــار بریتییــه‌ ل  بــۆ نموونــه‌ نیشــانه‌ ل

وشــه‌یه‌ك كــه ‌لــه‌ ڕێگایــه‌وه‌ ده‌زانــرێ بۆ چ مه‌به‌ســتێك نــووسراوه‌، 

ــه‌وفه‌،....(.  ــان ته‌س ــته‌ ی ــفی سروش ــه‌، وه‌س ــفی ئافره‌ت ــا )وه‌س ئای

بــۆ نموونــه‌ به‌كارهێنانــی وشــه‌ی )ماهـــ، په‌رچــه‌م، گوڵه‌كــه‌م، 

ــره‌ت.  ــفی ئاف ــۆ وه‌س ــانه‌ن ب ــان،....(. نیش ئه‌برۆكه‌م

١. ١. 6. واتـــای گشـــتی: “واتـــای گشـــتیی ده‌قێـــك یـــان 

وشـــه‌  شـــاراوه‌ی  واتـــای  به‌ســـه‌ریه‌كه‌وه‌،  ئاخاوتنێـــك 

ــه‌  ــی، 2021، 41(. لـ ــه‌وه” )دزه‌یـ ــۆ ڕوون ده‌كاتـ ــه‌كانمان بـ قورسـ

ڕیـــگای وشـــه‌ و ڕســـته‌كانی پێشـــر و دواتـــر واتایه‌كـــی نزیـــك 

ـــه‌ نیشـــانه‌  ـــر ده‌بن ـــن، وشـــه‌ و ڕســـته‌كانی پیشـــر و دوات وه‌رده‌گری

ــه‌كان. ــاراوه ‌و قورسـ ــه‌ شـ ــای وشـ ــه‌وه‌ی واتـ ــۆ ڕوونكردنـ بـ

١. ١. 7. گه‌ڕانـــه‌وه‌ی جێنـــاو: گه‌ڕانـــه‌وه‌ی جێنـــاو بـــۆ كـــه‌س 

و شـــته‌كان ده‌بنـــه‌ نیشـــانه‌ بـــۆ ڕوونكردنـــه‌وه‌ی واتـــای وشـــه‌ 

ــن.  ــه‌ بابیخۆیـ ــه‌ كوێیـ ــكه‌كه‌ لـ ــه‌: كه‌شـ ــۆ نموونـ ــه‌كان بـ قورسـ

ئـــه‌وا  چییـــه‌  كه‌شـــكیش  نه‌زانێـــت  كه‌ســـێك  ئه‌گـــه‌ر 

ده‌زانێـــت خواردنێكـــه‌ و ده‌خورێـــت، ئه‌مـــه‌ش لـــه‌ ڕێگـــه‌ی 

جێنـــاوی )ی( كـــه‌ ده‌گه‌ڕێتـــه‌وه‌ بـــۆ )كه‌شـــك( ئـــه‌م واتایـــه‌ش 

ــك(  ــای )كه‌شـ ــووه‌ واتـ ــه‌ی وه‌رگرتـ ــه‌ )بخۆ(ه‌كـ ــاوی )ی( لـ جێنـ

ڕوون ده‌كاتـــه‌وه‌.

١. ١. 8. جێگه‌یـــی و نـــاوی عه‌شـــیره‌ت: بـــه ‌هه‌مـــان شـــێوه‌ 

ـــا. ـــه‌وه‌ی وات ـــۆ ڕوونكردن ـــه‌ نیشـــانه‌ ب ده‌بن

 بـــۆ نموونـــه‌: هه‌ولێـــری، ســـورچی، كۆیـــی، خۆشـــناو.... واتـــه‌ 

كاتێـــك بـــه‌ كه‌ســـێك ده‌ڵێـــی )كۆیـــی( مه‌به‌ســـت ئـــه‌وه‌ نییـــه‌ 

ـــی،  ـــۆ خزمایه‌ت ـــانه‌ ب ـــه‌ نیش ـــو ده‌بێت ـــه‌، به‌ڵك ـــی كۆیێی ـــه‌ خه‌ڵك ك

ـــی.  ـــی و خۆی كۆی

بەشـــی دووەم: نیشـــانە نازمانییـــەکان و ڕوونکردنـــەوەی 

واتـــای پراگماتیکـــی 

نیشانه‌ نازمانییه‌كان:

ــی  ــانه‌ )په‌یوه‌ندییه‌كـ ــه‌م نیشـ ــه‌كان: ئـ ــانه‌ ماددییـ ٢. ١. نیشـ

ـــان، 2009،  ـــه‌( )حس ـــدا هه‌ی ـــۆرم و واتاكه‌یان ـــوان ف ـــه ‌نێ ـــی ل هۆی

ــۆ  ــانه‌یه‌ بـ ــه‌ر نیشـ ــه‌وه‌ر و گیانله‌بـ ــی په‌لـ ــی پێـ 190(. وه‌ك جێـ

ڕۆیشـــتنیان لـــه‌ شـــوێنه‌كه‌دا. یـــان به‌جێهێشـــتنی كه‌لوپـــه‌ل 

ــۆ...(  ــه‌ و چه‌قـ ــاوان وه‌ك )ده‌مانچـ ــوێنی تـ ــه‌ شـ ــاوه‌ لـ و پاشـ

ئـــه‌و شـــتانه‌ی كـــه‌ بـــۆ تاوانكـــردن بـــه‌كار دێـــن ئاماژه‌یـــه‌ بـــۆ 

تێـــوه‌گلان لـــه‌ تاوانه‌كـــه‌ و‌ هه‌ندێـــك پاشـــاوه‌ی تـــر كـــه‌ لـــه‌ 

ــه‌كه‌  ــی كه‌سـ ــۆ بوونـ ــانه‌یه‌ بـ ــێ نیشـ ــێ ده‌مێنـ ــوێنه‌كه‌ به‌جـ شـ

)چاویلكـــه‌،  وه‌ك  مه‌به‌ســـتێك  هـــه‌ر  بـــۆ  شـــوێنه‌كه‌  لـــه‌ 

ته‌ســـبیح، ملوانكـــه‌...(. 

ـــی  ـــانانه‌ په‌یوه‌ندییه‌ك ـــه‌م نیش ـــتییه‌كان: ئ ـــانه‌ سروش ٢. 2. نیش

كـــه‌  هه‌یـــه‌  واتاكه‌یانـــدا  و  فـــۆرم  نێـــوان  لـــه‌  سروشـــتی 

په‌یوه‌ســـن بـــه‌ دیـــارده‌ سروشـــتییه‌كان و لـــه ‌ژێـــر ده‌ســـه‌ڵاتی 

مرۆڤـــدا نییـــه‌. وه‌كـــو له‌رینـــه‌وه‌‌ی دار و جووڵـــه‌ی دره‌خـــت و 

ـــی،  ـــه‌ڵای دار و زه‌ردبوون ـــی گ ـــاری ده‌كا، وه‌رین ـــا دی ـــته‌ی ب ئاراس

ــه‌  ــی كوریكـ ــوڵ و ده‌ركه‌وتنـ ــكوتنی گـ ــزه‌ و پشـ ــانه‌ی پاییـ نیشـ

نیشـــانه‌یه‌  بـــاران،  و  به‌فـــر  و  به‌هـــاره‌  نیشـــانه‌ی  نیســـان، 

ــۆی  ــگ، خـ ــێوه‌ی مانـ ــی شـ ــا ده‌ركه‌وتنـ ــتان، هه‌روه‌هـ ــۆ زسـ بـ

له‌خۆیـــدا ڕۆژژمێرێكـــه‌، جووڵـــه‌ی ســـێبه‌ر و هه‌تـــاو، نیشـــانه‌ن 

بـــۆ دیاریكردنـــی كات.

په‌یوه‌ندییه‌كـــی  ئه‌مه‌شـــیان  ده‌نگییـــه‌كان:  نیشـــانه‌   .٣  .٢

هه‌یـــه‌،  ده‌نگه‌كـــه‌دا  و  دیارده‌كـــه‌  له‌نێـــوان  سروشـــتی 

)هه‌نـــدێ وشـــه‌ ئامـــاژه‌ بـــۆ هه‌نـــدێ ده‌نگـــی سروشـــتی ده‌كا( 

)عمـــر، 1982، 39(.

ــێر،  ــه‌ڕڕه‌ی شـ ــه‌ )نـ ــه‌ره‌كان له‌وانـ ــی گیانله‌بـ ــو ده‌نگـ   وه‌كـ

حیللـــه‌ی ئه‌ســـپ، جریـــوه‌ی باڵنـــده‌، حه‌پـــه‌ی ســـه‌گ، لـــوره‌ی 

ــه‌م  ــوێنێك ئـ ــه‌ر شـ ــه‌ هـ ــێر...هتد(. لـ ــوی كه‌ڵه‌شـ ــورگ، قوقـ گـ

ــانه‌یه‌ بـــۆ بوونـــی ئـــه‌م گیانله‌به‌رانـــه‌  ده‌نگانـــه‌ ببیســـرێ نیشـ

لـــه‌م شـــوێنه‌دا.

  هه‌روه‌هـــا ده‌نگـــی دیـــارده‌ سروشـــتییه‌كان، وه‌كـــو ده‌نگـــی 

هـــه‌وره‌ تریشـــقه،‌ نیشـــانه‌ی بـــاران بارینـــه‌، ده‌نگـــی هـــاژه‌ی 

ڕووبـــار، نیشـــانه‌ی بوونـــی ڕووبـــاره‌ لـــه‌ شـــوێنه‌كه‌دا...هتد. 

ئه‌وانـــه‌ له‌ژێـــر ده‌ســـه‌ڵاتی مرۆڤـــدا نییـــه‌ و بـــێ ویســـتی 

مرۆڤـــه‌.

٢. 4. نیشانه‌ كۆمه‌ڵایه‌تیه‌كان:

ڕوون  وشـــه‌كان  واتـــای  نه‌ته‌وه‌یـــه‌ك  هـــه‌ر  کولتـــووری    

ده‌كاتـــه‌وه‌، ئه‌مـــه‌ش لـــه‌ شـــوێنێكه‌وه‌ بـــۆ شـــوێنێكی تـــر 

ڕێككه‌وتنـــی  له‌ئه‌نجامـــی  چونكـــه‌  دێ،  به‌ســـه‌ردا  گۆڕانـــی 

بـــووه‌. دروســـت  كۆمه‌ڵایه‌تییـــه‌وه‌ 

ــك  ــه‌ی خه‌ڵـ ــی ڕۆژانـ ــه‌ ژیانـ ــه‌كان لـ ـــانه‌ كۆمه‌ڵایه‌تییـ   نیش

و دابونه‌ریتـــی كۆمه‌ڵـــگاوه‌ دروســـت بـــووه‌ )زمـــان له‌ژێـــر 

و  بیروبـــاوه‌ڕ  و  نه‌ته‌وه‌كـــه‌  شارســـتانیه‌تی  كاریگه‌ریـــی 
 .)9 )الـــوافى، 1951،  تێڕوانینـــه‌ فكرییه‌كانیدایـــه‌(  و  کولتـــوور 

ده‌بێتـــه‌  كۆمه‌ڵگه‌یـــه‌ك  هـــه‌ر  کولتـــووری  و  دابونه‌ریـــت 

نیشـــانه‌ بـــۆی و پێناســـه‌ی ئـــه‌و كۆمه‌ڵگایـــه‌ ده‌كات و پێـــی 

دروســـت  زمانه‌كـــه‌ی  له‌ســـه‌ر  كاریگـــه‌ری  ده‌ناسرێتـــه‌وه‌، 

ـــه‌ر  ـــه‌ك ه ـــه‌وه‌. ن ـــگ ده‌دات ـــه‌ و زاراوه‌كان ڕه‌ن ـــه‌ وش ده‌كات و ل

ئـــه‌وه‌ به‌ڵكـــو دابونه‌ریـــت و بیروبـــاوه‌ڕ و ڕاده‌ی ڕۆشـــنبیری 

و تێڕوانینیـــان لـــه‌ ژیانـــی ڕۆژانه‌یـــان ڕه‌ه‌نـــگ ده‌داتـــه‌وه‌. بـــۆ 

ــدا(  ــی قوربانـ ــه‌ ڕۆژی جه‌ژنـ ــك لـ ــه‌ربڕینی گۆلكێـ ــه‌ )سـ نموونـ

له‌وانه‌شـــه‌  بێـــت،  قوربانـــی  بـــۆ  كـــه‌  ده‌گه‌یه‌نـــێ  ئـــه‌وه‌ 

وانه‌بێـــت.

ــر  ــی تـ ــۆ كۆمه‌ڵگایه‌كـ ــه‌ك بـ ــه‌ كۆمه‌ڵگایـ ــانه‌ لـ ــه‌م نیشـ   ئـ

ــورد  ــۆ( لای كـ ــه‌ )كونده‌به‌بـ ــۆ نموونـ ــه‌ردا دێ، بـ ــی به‌سـ گۆڕانـ

نیشـــانه‌ی شـــومییه‌، بـــه‌ڵام تـــورك بـــه ‌پیـــرۆزی ده‌زانـــن.

 پۆشـــینی ڕه‌نگـــی ڕه‌ش لای زۆربـــه‌ی نه‌تـــه‌وه‌كان نیشـــانه‌ی 

مردنـــی كه‌ســـێكه‌، بـــه‌ڵام لای هینـــد پۆشـــینی ڕه‌نگـــی ســـپی 

ئـــه‌م واتایـــه‌ ده‌گه‌یه‌نـــێ.

  لێدانـــی دۆڵ و زوڕنـــا و هه‌لهه‌لـــه ‌لێـــدان و شـــایی و 

ئاهه‌نگـــه‌.  و  خۆشـــی  نیشـــانه‌ی  كـــورد  لای  هه‌ڵپه‌ڕكـــێ 

ــی  ــی ئوتومبێلـ ــڕی زۆر و لێخوڕینـ ــاس و زێـ ــی ئه‌ڵـ له‌به‌ركردنـ

گرانبه‌هـــا نیشـــانه‌ی ده‌وڵه‌مه‌ندییـــه‌. حه‌لقـــه‌ لـــه‌ ده‌ســـتی 

ـــانه‌ی  ـــت، نیش ـــتی ڕاس ـــه‌رگیرییه،‌ له‌ده‌س ـــانه‌ی هاوس ـــه‌پ، نیش چ

ــه‌كه‌ره‌كان  ــوان قسـ ــی و دووری نێـ ــتگیرانییه‌. ڕاده‌ی نزیكـ ده‌سـ

ــان ده‌كات،  ــان ده‌ستنیشـ ــی نێوانیـ ــتی پەیوەندیـ ــی ئاسـ زانیاریـ

مـــن،  ڕوحـــی  چاوه‌كـــه‌م،  )گیـــان،  وشـــه‌ی  به‌كارهێنانـــی 

په‌یوه‌ندییـــه‌  لـــه‌  به‌كارهێنانیـــان  لـــه‌  جگـــه‌  ئه‌زیـــزم...( 



گۆڤاری ئەكادیمیای كوردی )ژماره 60( - 2024 50

له‌یه‌كـــر  كه‌ســـه‌كان  نزیكـــی  نیشـــانه‌ی  كۆمه‌ڵایه‌تییـــه‌كان، 

نیشـــان ده‌دات.

 دیزاینـــی جلوبـــه‌رگ بـــه‌ هەمـــوو شـــێوه‌كانیه‌وه‌ ده‌بێتـــه‌ 

نیشـــانه‌ و ناوچه‌كـــه‌ی پـــێ ده‌ناسرێتـــه‌وه‌.

ـــا،  ـــه‌وه‌ی وات ـــۆ ڕوونكردن ـــانه‌ن ب ـــه‌ نیش ـــی كۆمه‌ڵگ   دابونه‌ریت

تـــر  یه‌كـــی  بـــۆ  له‌كۆمه‌ڵگایـــه‌ك  دابونه‌ریتـــه‌كان  چونكـــه‌ 

ـــگ  ـــی ڕه‌ن ـــه‌ی خه‌ڵك ـــی ڕۆژان ـــه ‌ژیان ـــه‌ ل ـــه‌و نه‌ریتان ـــاوازه‌، ئ جی

ده‌داتـــه‌وه‌ و خه‌ڵـــك پێیـــان پابه‌نـــدن و وه‌كـــو نه‌ریتێكـــی 

دابونه‌ریـــت  به‌نیشـــانه‌ی  هاتووه‌)كـــه‌  لـــێ  كۆمه‌ڵایه‌تـــی 

ــه‌  ــش، 2010-2011، 134(. كـ ــن( )القالـ ــاو ده‌برێـ ــوور نـ و کولتـ

ــن،  ــێ بگه‌یـ ــه‌كان تـ ــای وشـ ــه ‌واتـ ــن لـ ــه‌وه‌ ده‌توانیـ ــه ‌ڕێگایـ لـ

کولتـــووری هـــه‌ر نه‌ته‌وه‌یـــه‌ك نیشـــانه‌یه‌ بـــۆ واتایـــه‌ك.

بـــۆ  نیشـــانه‌یه‌كه‌  كۆمه‌ڵـــگا  تاكه‌كانـــی  هه‌ڵســـوكه‌وتی    

خـــۆی، ڕاده‌ی ئه‌زمـــوون و تێگه‌یشـــتنی كه‌ســـه‌كان نیشـــان 

ده‌دا. پەیوەندییـــه‌ كۆمه‌ڵایه‌تییـــه‌كان ڕاده‌ی دووری و نزیكـــی 

تاكه‌كانـــی كۆمه‌ڵـــگا پیشـــان ده‌دا كـــه‌ لـــه ‌مامه‌ڵه‌كـــردن و 

ــه‌وه‌. ــگ ده‌داتـ ــه‌كردنیان ڕه‌نـ قسـ

٢. 5. نیشـــانه‌ دەروونییـــه‌كان: مـــرۆڤ له‌كاتـــی ئاخاوتـــن 

لـــه‌  زۆرجـــار  و  له‌ســـه‌ره‌  دەروونـــی  بـــاری  كاردانـــه‌وه‌ی 

ـــه‌ڕووی  ـــرێ ل ـــه‌وه‌ ده‌زان ـــه‌و ڕێگای ـــه‌وه‌، ل ـــدا ڕه‌نـــگ ده‌دا‌ت ئاخاوتن

دەروونییـــه‌وه‌ ئارامـــه‌، توڕه‌یـــه‌، شـــڵه‌ژاوه،‌ یـــان هه‌ڵچـــووه‌ 

“هه‌ڵچـــون كاردانه‌وه‌یه‌كـــی فیســـیۆلۆجی به‌هێـــزی له‌ســـه‌ر 

كۆئه‌ندامـــی  و  خوێـــن  ســـووڕی  و  هه‌ناســـه‌  كۆئه‌ندامـــی 

ــی  ــه‌كان هه‌یه‌“)علـ ــده‌ره‌ هۆرمۆنییـ ــت ئه‌نجامـ ــه‌رس و گشـ هـ

ـــان  ـــن. زم ـــه‌ر ئاخاوت ـــه‌ س ـــه‌ش كار ده‌كات ـــان، 1970، 121(. ئه‌م خ

ـــه‌  ـــه‌وه‌ هه‌ی پەیوەندیـــی بـــه ‌لایه‌نـــی دەروون و ڕه‌وشـــتی مرۆڤ

بـــه‌  تایبه‌تـــه‌  و “به‌رهه‌مـــی كـــرده‌ ســـایكۆلۆجییه‌كانه‌ كـــه‌ 

كـــه‌س” )البـــزاز، 2007، 20(. یه‌كـــه‌ی ده‌ربڕینـــی پێكهاتـــه‌ی 

دەروونـــه‌، بۆیـــه‌ مـــرۆڤ له‌كاتـــی قســـه‌كردندا ده‌زانـــرێ لـــه‌ چ 

ـــاری  ـــی ب ـــی گۆڕان ـــرۆڤ به‌پێ ـــی م ـــه‌ وته‌كان ـــی دەروونیدای بارێك

دەروونـــی ده‌گۆڕێـــت. ده‌نـــگ به‌رزكردنـــه‌وه‌ و ســـووربونه‌وه‌ی 

قســـه‌كردن  له‌كاتـــی  ماســـولكه‌كان  گـــرژی  و  ده‌موچـــاو 

ـــه‌وه‌  ـــه‌ر نزمكردن ـــان ده‌دات. س ـــرۆڤ نیش ـــی م ـــه‌ڕی توڕه‌ی ئه‌وپ

و قســـه‌كردن به‌ده‌نگـــی نـــزم نیشـــانه‌ی شـــه‌رمنی و ئارامییـــه‌.

  جـــاری وا هه‌یـــه‌ مـــرۆڤ شـــێوازێك لـــه ‌كاردانه‌وه‌كانـــی 

دروســـت ده‌بێـــت هه‌ڵچوونـــی تێدایـــه‌، ئـــه‌م هه‌ڵچوونانـــه‌ 

خۆیـــان  ده‌رده‌كـــه‌ون  فســـیۆلۆجییه‌كاندا  له‌هه‌ڵســـوكه‌وته‌ 

ـــدا  ـــاره‌ی كـــه‌ قســـه‌كه‌ر تیای ـــه‌و ب ـــان پـــێ ده‌ده‌ن له‌ســـه‌ر ئ زانیاریی

ـــار  ـــێوازێك ڕه‌فت ـــه‌ ش ـــه‌ ده‌كات و ب ـــك قس ـــه‌وه‌ی )به‌جۆرێ وه‌ك ئ

ده‌كات جووڵـــه‌ی ده‌ســـتی له‌گـــه‌ڵ شـــێوه‌ی قســـه‌كردنه‌كه‌ی 

ـــی قاچـــی  ـــێوه‌ی دانیشـــتنی و جووڵاندن ـــان ش ـــه‌وه‌، ی ـــه‌ك ناگرێت ی

ــن،  ــامرائی، أمـ ــاوازن” )السـ ــه‌ك جیـ ــه ‌یـ ــه‌كانی لـ ــه‌ڵ قسـ له‌گـ

2002، 129(. ئه‌مـــه‌ نیشـــانه‌ی ئه‌وه‌یـــه‌ كـــه‌ قســـه‌كه‌ر لـــه‌ 

ــی  ــی دەروونـ ــه‌ بارێكـ ــه‌ و لـ ــر نیيـ ــه‌وه‌ جێگیـ ڕووی دەروونییـ

شـــڵه‌ژاودایه‌.

 جنێـــودان و توانـــج لێـــدان به‌بـــێ هـــۆكار بـــۆ كه‌ســـی 

پێـــردن. به‌خیلـــی  و  توڕه‌یـــی  بـــۆ  نیشـــانه‌یه‌  به‌رامبـــه‌ر 

 ته‌تەڵه‌كردنـــی زمـــان له‌كاتـــی ئاخاوتـــن نیشـــانه‌ی دوودڵـــی 

و باوه‌ڕبه‌خـــۆ نه‌بوونـــه‌ لـــه‌ قســـه‌كانی.

  ئامـــاژه‌ی ده‌موچـــاو هه‌ڵســـوكه‌وتێكی لۆجیكییـــه‌، چونكـــه‌ 

وا ده‌كات چه‌ندیـــن واتـــای جۆراوجـــۆر بگه‌یه‌نـــێ ئه‌مـــه‌ش 

به‌رامبـــه‌ر  ئاماژه‌كانـــه‌وه‌ دەروونـــی  لـــه ‌ڕێـــگای  وا ده‌كات 

بخوێنرێتـــه‌وه‌، ئاماژه‌كانـــی ده‌موچـــاو ئاوێنـــه‌ی ناخـــی مرۆڤـــه‌.

هه‌نـــدێ  به‌ده‌ربڕینـــی  قســـه‌كه‌ر  جاریـــش  هه‌نـــدێ    

وشـــه‌ و ده‌ســـته‌واژه‌ گوزارشـــت لـــه‌ ناخـــی خـــۆی ده‌كا وه‌كـــو 

ــۆف...(  ــاخ، ئـ ــم، ئـ ــزارم، دوودڵـ ــم، بێـ ــه‌، بێتاقه‌تـ ــم خۆشـ )دڵـ

به‌كارهێنانـــی ئـــه‌م ده‌ربڕینانـــه‌ هه‌ســـت و ســـۆز و ناخـــی 

ده‌ده‌ن. پیشـــان  قســـه‌كه‌ر 

٢. 6. نیشانه‌ی فۆنیمه‌ ناكه‌رتییه‌كان:

  فۆنیمـــه‌ ناكه‌رتییـــه‌كان لایه‌نـــی دەروونـــی قســـه‌كه‌ریش 

پیشـــان ده‌دا، كـــه‌ هه‌ڵگـــری واتاكانـــن، هه‌ســـت و ســـۆز و 

هه‌ڵوێســـتی قســـه‌كه‌ر ده‌رده‌خـــه‌ن وه‌ك حاڵه‌تـــی توڕه‌یـــی 

و شـــه‌رم و هه‌ڵچـــوون و خۆشـــی و ناخۆشـــی.... ئـــه‌و بـــاره‌ 

ــت  ــار ناكه‌وێـ ــه ‌دیـ ــیندا بـ ــه‌ نووسـ ــه‌كه‌ر لـ ــه‌ی قسـ دەروونییـ

پـــێ  هه‌ســـتی  تـــه‌واو  قســـه‌كردنه‌وه‌  له‌ڕێـــگای  به‌ڵكـــو 

ده‌كرێـــت. “ســـیماكانی كه‌ره‌ســـته‌ ناكه‌رتییـــه‌كان، ده‌توانـــن 

هه‌ڵوێســـت و هه‌ســـت و ســـۆزی قســـه‌كه‌ر ئاشـــكرا بكـــه‌ن 

به‌جۆرێـــك كـــه‌ هه‌رگیـــز بـــه‌و زانیارییانـــه‌ی پشـــت بـــه‌ یه‌كـــه‌ 

ــوردن،  ــا ج. بـ ــام نادرێ”)جلوريـ ــن ئه‌نجـ ــه‌كان ده‌به‌سـ ده‌نگییـ

.)192  ،1998

فۆنیمه‌ ناكه‌رتییه‌كان ئه‌مانه‌ن

2. 6. 1. ئـــاوازه‌: “بریتییـــه لـــه‌ بـــه‌دوای یـــه‌ك هاتنـــی چه‌نـــد 

ـــای،  ـــراودا” )ماريوپ ـــه‌ قســـه‌كردنێكی دیاریك ـــی مۆســـیقی ل ئاوازێك

1998، 93(. به‌رزكـــردن و نزمكردنـــی ده‌نـــگ له‌كاتـــی ئاخاوتنـــدا 

و  ســـۆز  بـــه‌  په‌یوه‌ســـته‌  و  هه‌یـــه‌  تایبه‌تـــی  مه‌به‌ســـتێكی 

ــا  ــه‌كه‌ر ده‌رده‌خـ ــۆزی قسـ ــت و سـ ــی و هه‌سـ ــی دەروونـ حاڵه‌تـ

ـــی و  ـــن وه‌ك توڕه‌ی ـــری واتاكان ـــه‌ هه‌ڵگ ـــان ده‌دات، ك ـــاخ پیش و ن

ـــه‌  ـــه‌م واتایان ـــرس و دڵه‌ڕاوكـــێ.. “ئ ـــی وشـــه‌رم و ت ـــزاری و دوودڵ بێ

ــی  ــی ڕێزمانـ ــه‌كان و ڕۆنانـ ــه‌ وشـ ــه‌ن كـ ــه‌و واتایانـ ــه‌رباری ئـ سـ

هه‌ڵیـــان ده‌گـــرن” )Fattah, 1997: 60( ‌به‌تایبه‌تـــی “ئـــاوازه‌ی 

ده‌ربڕیـــن هه‌ڵچووه‌كانـــی تیـــا ڕه‌نـــگ ده‌داتـــه‌وه”‌ )أولمـــان، 

ـــدا  ـــی ڕۆژانه‌مان ـــه ‌ژیان ـــه‌ ل ـــتانه‌ی ك ـــه‌و ڕس ـــوو ئ 1986، 92(. ‌هەم

ــن  ــه‌ت ده‌رده‌بڕێـ ــی تایبـ ــۆره‌ ئاوازێكـ ــه ‌جـ ــن بـ ــه‌كار ده‌هێنیـ بـ

ــه‌ر  ــی هـ ــه‌ ده‌ربڕینـ ــا، لـ ــا جیـ ــتی جیـ ــی مه‌به‌سـ ــۆ ده‌ربڕینـ بـ

ــه‌ره‌. ــان له‌سـ ــاری دەروونیـ ــه‌ری بـ ــته‌یه‌ك كاریگـ ڕسـ

  مارتنـــت پێـــی وایـــه‌ “ئـــاوازه‌ چه‌نـــد ئه‌ركێكـــی ئاڵـــۆز 

ده‌بینـــێ، بـــه‌ڵام لـــه هەموویـــان به‌ســـوودتر و ڕاســـتەوخۆ 

ــه‌ر  ــه‌ری خستنه‌سـ ــواری كاریگـ ــه‌ بـ ــه‌ لـ ــه‌ كـ ــی ده‌ربڕینـ ئه‌ركـ

گرنگییه‌كـــی زۆری هه‌یـــه‌“ )Martinet, 1962: 76( گۆڕینـــی 

ئـــاوازه,‌ چه‌مـــك و مه‌به‌ســـتی جیـــا جیـــا ده‌به‌خشـــێ وه‌ك 

توڕه‌بـــوون(.  ناڕه‌زایـــی،  لێـــدان،  توانـــج  )گاڵته‌پێكـــردن، 

ــی  ــه‌ ده‌ربڕینـ ــرێ لـ ــوێ بخـ ــت گـ ــرێ پشـ ــاوازه‌ ناكـ ــی ئـ “ڕۆلـ

هه‌ســـتی قســـه‌كه‌ر و هه‌ڵچونه‌كانـــی” )عـــى، 1993، 161(.

ــانه‌ بـــۆ جـــۆره‌   ئـــه‌م ئاوازانـــه‌ هـــه‌ر یه‌كه‌یـــان ده‌بنـــه‌ نیشـ

ــه‌: ــێوازێك له‌وانـ ــن و شـ ده‌ربڕیـ

لـــه‌ وتـــاری سیاســـی و  بـــه‌رز: ئه‌مجۆره‌یـــان  ئـــاوازه‌ی   -

ئایینیـــدا بـــه‌كار دێ بـــه‌ مه‌به‌ســـتی كاریگه‌ركردنـــی ســـه‌ر 

به‌رامبـــه‌ر.

- ئـــاوازه‌ی ناوه‌نـــدی: لـــه قســـه‌كردنی ئاســـایی ڕۆژا‌نـــه‌ 

بـــه‌كار دێ.

- ئاوازه‌ی نزم: له‌ حاڵه‌تی شه‌رمدا به‌كار دێ.

- ئـــاوازه‌ی نـــزم بـــه‌ره‌و ئاســـایی: لـــه ‌حاڵه‌تـــی دوعاكـــردن و 

تكاكـــردن و پاڕانـــه‌وه‌.

ــۆ  ــه‌ حاڵه‌تـــی ناخۆشـــی بـ ــاوازه‌ی نـــزم بـــه‌ره‌و بـــه‌رز: لـ - ئـ

شـــادی.

و  هه‌ڕه‌شـــه‌  حاڵه‌تـــی  لـــه‌  ســـه‌روبه‌رز:  ئـــاوازه‌ی   -

دێ. بـــه‌كار  هه‌ڵچـــوون  و  توڕه‌بـــوون 

ــردن  ــه‌ حاڵه‌تـــی نكۆڵیكـ ــزم: لـ ــه‌ره‌و نـ ــایی بـ ــاوازه‌ی ئاسـ - ئـ

ــه‌كار دێ. بـ

ـــۆ ناخۆشـــی  ـــی خۆشـــی ب ـــه‌ حاڵه‌ت ـــزم: ل ـــۆ ن ـــه‌رز ب ـــاوازه‌ی ب - ئ

بـــه‌كار دێ.

- ئـــاوازه‌ی ئاســـایی بـــه‌ره‌و بـــه‌رز لـــه ‌حاڵه‌تـــی گله‌یـــی 

بـــه‌كار دێ)عزیـــز، 2009، 54(.

- ئـــاوازه‌ی بـــه‌رز بـــه‌ره‌و ئاســـایی: له‌حاڵه‌تـــی هێوربوونـــه‌وه‌ 

لـــه‌ دوای توڕه‌بـــوون بـــه‌كار دێ.

و  پیاهه‌ڵـــدان  و  ســـتایش  له‌كاتـــی  ئه‌رێنیـــی:  ئـــاوازه‌ی   -

لایه‌نـــی ســـۆزداری بـــه‌كار دێ.

ئـــاوازه‌ی نه‌رێنـــی: بـــۆ ده‌ربڕینـــی خـــه‌م و دڵته‌نگـــی و 

ــت. ــه‌كار دێـ ــدی بـ نائومێـ

ڕووی  لـــه‌  جیـــاوازن  تاكـــه‌كان  بایه‌لۆجـــی  “لایه‌نـــی    

       .)79  ،2006 تاڵه‌ژێییه‌كان”)عبدالجليـــل،  له‌رینـــه‌وه‌ی 

لـــه‌  ژماره‌یـــان  و  خێراتربـــن  له‌ره‌لـــه‌ره‌كان  “هه‌رچه‌نـــده‌ 

به‌رزترده‌بـــێ”   ده‌نـــگ  پلـــه‌ی  بـــێ،  زۆرتـــر  چركه‌یه‌كـــدا 

)فه‌رهـــادی، 2011، 49(. “ده‌نگـــه‌كان لـــه‌ زمانـــدا تایبه‌تمه‌ندیـــی 

كه‌ســـه‌كه‌ ده‌رده‌خـــه‌ن و ده‌بنـــه‌ نیشـــانه‌ بـــۆ ناســـینه‌وه‌ی 

ـــرێ  ـــی ده‌وت ـــه‌ پێ ـــل، 2006، 80(. ك ـــه‌س” )عبدالجلي ـــنامه‌ی ك ناس

ــاو و  ــی ژن و پیـ ــت ده‌نگـ ــه‌ش ده‌توانرێـ ــی به‌مـ ــۆری ده‌نگـ مـ

ـــه‌وه‌  ـــگای ده‌نگ ـــه‌ ڕێ ـــه‌وه‌، هـــه‌ر ل ـــاب كرێت ـــر جی ـــه‌ یه‌ك ـــداڵ ل من

ــی  ــی زمانگرتنـ ــان نه‌خۆشـ ــه‌زمانه،‌‌ یـ ــه‌كه فسـ ــت كه‌سـ ده‌زانرێـ

ــه‌،  ــاره‌، توڕه‌یـ ــه‌، غه‌مبـ ــێكی دڵخۆشـ ــا كه‌سـ ــه‌، هه‌روه‌هـ هه‌یـ

نه‌خۆشـــی  یـــان  ئاســـاییه‌،  كه‌ســـێكی  ســـاغه‌،  نه‌خۆشـــه‌، 

لـــه ‌ڕێـــگای  حاڵه‌تانـــه‌  ئـــه‌و  هەمـــوو  هه‌یـــه‌.  ده‌روونـــی 

ــاك. ــتنی دەروونـــی تـ ــۆ ده‌رخسـ ــانه‌ بـ ــه‌ نیشـ ــه‌وه‌ ده‌بنـ ده‌نگـ

  هه‌روه‌هـــا “هـــه‌ر لـــه‌ ڕێـــگای ده‌نگـــه‌وه‌ ده‌توانیـــن زمانـــی 

ــه‌  ــن زمانه‌كـ ــن بزانیـ ــان بكه‌یـ ــوه‌ر ده‌ستنیشـ ــه‌كردنی ئاخێـ قسـ

دایكـــه‌ یـــان زمانـــی دووه‌مه‌“)دزه‌یـــی، 2021، 50(.

  ئـــاوازه،‌ هێـــای بـــۆ داده‌نرێـــت، بـــه‌ڵام چه‌ندیـــن ئه‌ركـــی 

جۆراوجـــۆر ده‌بینـــێ كـــه‌ لـــه‌ خاڵبه‌ندیـــدا نابینرێـــت، چونكـــه‌ 

ــه‌كه‌ر  ــی قسـ ــه‌ ناخـ ــت لـ ــكراتر گوزارشـ ــر و ئاشـ ــاوازه‌ ڕوونـ ئـ

قســـه‌كردن  له‌كاتـــی  زۆرجاریـــش  خاڵبه‌نـــدی.  وه‌ك  ده‌كات 

ــه‌كانی  ــی قسـ ــتیش به‌پێـ ــه‌ی ده‌سـ ــاو و جووڵـ ــێوه‌ی ده‌موچـ شـ

گۆڕانیـــان به‌ســـه‌ردا دێ. چونكـــه‌ “ئـــاوازه‌ په‌یوه‌ســـته‌ بـــه 

ــه‌رده‌وام  ــه‌ بـ ــوون، بۆیـ ــت و هه‌ڵچـ ــۆز و هه‌ڵوێسـ ــی سـ ‌لایه‌نـ

گۆڕانـــی به‌ســـه‌ردا دێ لـــه‌ هه‌ڵوێســـتێك بـــۆ هه‌ڵوێســـتێكی 

تـــر و لـــه‌ حاڵه‌تـــی دەروونـــی بـــۆ حاڵه‌تێكـــی دەروونـــی تـــر” 

)العـــزاوی، 2000، 26(. 

ـــدن  ـــۆ هه‌واڵگه‌یان ـــكات ب ـــن ب ـــته‌كان پۆلی ـــێ ڕس ـــاوازه‌ ده‌توان  ئ

ـــه‌كردن و...  ـــحاڵی و هه‌ڕه‌ش ـــیاری خۆش و پرس

)15(بۆ نموونه‌ له ‌ڕسته‌ی – به‌یانی ده‌تبینمه‌وه‌.

چه‌ندین واتا له‌خۆ ده‌گرێت له‌وانه‌:

دوبـــاره‌  )به‌یانـــی  هه‌واڵگه‌یاندنـــه‌  ڕســـته‌یه‌كی   -1

ده‌تبینمـــه‌وه(‌.

2- ڕسته‌یه‌كی پرسیارییه‌ )ئایا به‌یانی ده‌تبینمه‌وه(؟

3- ڕسته‌یه‌كی هه‌ڕه‌شه‌ئامێزه )به‌یانی ده‌تبینمه‌وه‌(.

4- ڕســـته‌یه‌كی هه‌ســـت ده‌ربڕینـــه‌ )بـــۆ خۆشـــی دیتنـــه‌وه‌ی 

ـــاره‌(.   دووب

ــی  ــه‌ و جوانـ ــی وشـ ــاوازه‌ زه‌نگـ ــن “ئـ ــن بڵێیـ ــه‌ ده‌توانیـ بۆیـ

ده‌ربڕینـــه‌“ )ابـــن منظورالأفريقـــي المـــري، 2000، 312(.

ــه‌و  ــا لـ ــی واتـ ــۆ دیاریكردنـ ــه‌ بـ ــانه‌یه‌كی گرنگـ ــاوازه‌ نیشـ   ئـ

ڕێگه‌یـــه‌وه‌ ده‌زانـــرێ كـــه‌ ڕســـته‌كه‌ سه‌رســـوڕمانه‌ یـــان ستایشـــه‌ 

ـــه‌  ـــی ئاوازه‌ك ـــۆره‌( به‌پێ ـــه‌وه‌ دكت ـــه‌ )ئ ـــۆ نموون ـــردن، ب ـــان زه‌مك ی

ــه  ــۆر بـ ــه‌ی دكتـ ــه‌ر وشـ ــته‌یه‌كه‌ )ئه‌گـ ــۆره‌ ڕسـ ــرێ چ جـ ده‌زانـ

‌ده‌نگێكـــی قه‌ڵـــه‌و ده‌رببـــڕێ و وشـــه‌كه‌ درێـــژ بكرێتـــه‌وه‌ 

ده‌بێتـــه‌ ســـتایش كـــردن، بـــه‌ڵام ئه‌گـــه‌ر بـــه‌ ده‌نگێكـــی باریـــك 

ـــه‌ زه‌م  ـــه‌وه ده‌بێت ـــزم بكرێت ـــگ ن ـــڕێ و ده‌ن ـــۆر ده‌ربب ـــه‌ی دكت وش

ــته،‌ دوو  ــه‌ك ڕسـ ــه‌ له‌یـ ــامرائي، 2000، 66(. كه‌واتـ ــردن” )السـ كـ

واتـــای جیـــاواز دیـــاری كـــرا به‌پێـــی گۆڕینـــی ئـــاوازه‌.

ـــه‌دا،  ـــاو وش ـــه‌ له‌ن ـــزی بڕگ ـــۆره‌، هێ ـــز دوو ج ـــز: هێ 2. 6. 2. هێ

ــره‌دا  ــه‌ لێـ ــته‌دا، ئێمـ ــاو ڕسـ ــه‌ له‌نـ ــه‌ر وشـ ــز له‌سـ ــه‌ڵ هێـ له‌گـ

ــك  ــته‌دا، كاتێـ ــاو ڕسـ ــه‌یه‌ له‌نـ ــه‌ر وشـ ــز له‌سـ ــتمان هێـ مه‌به‌سـ

هێـــز ده‌خرێتـــه‌ ســـه‌ر وشـــه‌یه‌ك لـــه‌ ڕســـته‌یه‌كدا، لایه‌نـــی 

دەروونـــی تـــاك نیشـــان ده‌دات، چونكـــه‌ بـــه‌ مه‌به‌ســـت ئـــه‌و 

ــتی  ــه‌ مه‌به‌سـ ــه‌كان بـ ــه‌ وشـ ــێ لـ ــه‌ر یه‌كـ ــه‌ سـ ــزه‌ ده‌خاتـ هێـ

گه‌یاندنـــی مه‌به‌ســـتێكی دیاریكـــراو. هێـــز “بریتییـــه‌ لـــه‌و 

ـــه‌  ـــته‌دا ك ـــه‌ ڕس ـــه‌ ل ـــێكی وش ـــه‌ر به‌ش ـــه‌ س ـــه‌ ده‌خرێت ـــزه‌ی ك هێ

هه‌ڵچوونـــی قســـه‌كه‌ری بـــه‌دواوه ‌دێـــت” )دزه‌يـــى و ئەوانیـــر، 

 .)147  ،2013

په‌یوه‌ســـت  كاتێـــك  هه‌یـــه،‌  ئه‌ركێكـــی  چه‌نـــد  هێـــز   

ڕوون  واتایـــه‌ك  چه‌نـــد  ده‌روونـــی  بـــه ‌لایه‌نـــی  ده‌بێـــت 

له‌وانـــه‌: ده‌كاتـــه‌وه‌، 

- ئاگاداركردنـــه‌وه‌: قســـه‌كه‌ر بـــه‌ مه‌به‌ســـتی ئاگاداركردنـــه‌وه‌ 

ـــته‌دا. ـــه ‌ڕس ـــه‌یه‌ك ل ـــه‌ر وش ـــه‌ س ـــز ده‌خات هێ

)16( بۆ نموونه:‌  مــــار هات.

 لـــه‌م ڕســـته‌یه‌ هێـــز له‌ســـه‌ر وشـــه‌ی )مـــار(ه‌ به‌مه‌به‌ســـتی 

ئاگاداركردنه‌وه‌یـــه‌.

- هه‌ســـت وروژانـــدن: قســـه‌كه‌ر هێـــز ده‌خاتـــه‌ ســـه‌ر 

یه‌كـــێ لـــه‌ وشـــه‌كانی ڕســـته‌ بـــۆ ئـــه‌وه‌ی هه‌ســـتی به‌رامبـــه‌ر 

بوروژێنـــێ.

 )17( بـــۆ نموونـــه‌:   ئـــاوی كانـــی مزگه‌وتـــی هیـــران وشـــك 

ـــوو. ب

 هێـــز له‌ســـه‌ر وشـــه‌ی )هیـــران(ه‌. واتـــه‌ وشـــكبوونی ئـــاوی 

ـــه‌. ـــه‌م ئاویی ـــانه‌ی ك ـــه،‌ نیش ـــه‌م كانیی ئ

ده‌برێـــت،  لا  ئاوه‌ڵنـــاو  زۆرجـــار  ئاوه‌ڵنـــاو:  -لادانـــی   

وشـــه‌یه‌ك بـــه ‌هـــۆی هێـــز شـــوێنی ئاوه‌ڵنـــاو ده‌گرێتـــه‌وه‌.

)18(بۆ نموونه‌: ئه‌رده‌لان پیاوه‌.

ــای  ــه ‌واتـ ــاو بـ ــره‌دا پیـ ــاو(ه‌، لێـ ــه‌ی )پیـ ــه‌ر وشـ ــز له‌سـ  هێـ

ســـیفه‌ت  كۆمه‌ڵێـــك  به‌ڵكـــو  نایـــه‌ت،  )نێـــر(  ڕه‌گـــه‌زی 

ده‌رنه‌بـــڕاوه‌. كـــه‌  ده‌گرێتـــه‌وه‌ 

ــه‌یه‌كی  ــه‌ر وشـ ــه‌ سـ ــز ده‌خاتـ ــه‌كه‌ر هێـ ــردن: قسـ  -جه‌ختكـ

ڕســـته‌ ب ه‌مه‌به‌ســـتی جه‌ختكـــردن. 

)19(بـــۆ نموونـــه‌: ئاســـۆ لـــه‌ به‌ریتانیـــا دكتـــۆرای تـــه‌واو 

كـــردووه‌.

هێز كه‌وتۆته‌ سه‌ر وشه‌ی به‌ریتانیا.

بزوێن: -درێژكردنه‌وه‌ی 

 ئـــه‌م درێژكردنه‌وه‌یـــه‌ له‌نـــاوی تایبه‌تـــدا بـــه ‌مه‌به‌ســـتی 

ـــت.  ـــه‌كار دێ ـــه‌وه‌ ب ئاگاداركردن

)20(بۆ نموونه‌: شیلاااااان.

2. 6. 3. وه‌ســـتان: به‌هه‌مـــان شـــێوه‌ی لایه‌نـــی دەروونـــی 

ـــی  ـــاوه‌ن ئه‌رك ـــی خ ـــی ده‌نگ ـــتان “نرخێك ـــان ده‌دا، وه‌س ـــاك پیش ت

گرنگـــه‌“ )النجـــار، 2007، 6(. قســـه‌كه‌ر له‌كاتـــی ده‌ربڕینـــی 

ڕســـته‌ لـــه‌و شـــوێنه‌ی كـــه‌ مه‌به‌ســـتیه‌تی ســـه‌رنجی وه‌رگـــر 

ـــه‌وێ  ـــتان ده‌ی ـــگای وه‌س ـــه ‌ڕێ ـــتێ، ل ـــۆ خـــۆی ڕابكێشـــێ، ده‌وه‌س ب

مه‌به‌ســـتیه‌تی،  خـــۆی  كـــه‌  بكاتـــه‌وه‌  زه‌ق  وشـــه‌یه‌  ئـــه‌و 

ئه‌مـــه‌ش زیاتـــر لـــه‌ وتـــاری سیاســـی و ئایینیـــدا بـــه‌كار دێـــت.

ــگای  ــتان جێـ ــی دوای وه‌سـ ــه‌ ده‌ربڕاوه‌كانـ ــش وشـ  زۆر جاریـ

ــگای  ــه ‌ڕێـ ــن لـ ــی ئاخاوتـ ــوه‌ر له‌كاتـ ــه‌ “ئاخێـ ــن، چونكـ گومانـ

وه‌ســـتان بـــۆ گوێگـــر ده‌ریده‌خـــات كـــه‌ لـــه‌و شـــوێنه‌ی لێـــی 

ده‌وه‌ســـتێ شـــوێنی دوودڵـــی و بیركردنه‌وه‌یه‌“)حمـــدانى، 1982، 

.)36

2. 7. نيشـــانه‌ی جه‌ســـته‌ییه‌كان: بریتیـــن لـــه‌و نیشـــانانه‌ی 

ـــتی  ـــێ ویس ـــه‌ون و به‌ب ـــدا ده‌رده‌ك ـــته‌ی مرۆڤ ـــه‌ر جه‌س ـــه ‌له‌س ك

ــی،  ــی بایه‌لۆجـ ــه‌ لایه‌نـ ــن بـ ــان په‌یوه‌سـ ــه‌ زۆربه‌یـ ــه‌، كـ مرۆڤـ

ـــر.  ـــای ت ـــۆ وات ـــانه‌ ب ـــه‌ نیش ـــه‌ڵام ده‌بن ب

)21( بـــۆ نموونـــه‌: ده‌ســـت له‌رزیـــن و ده‌ركه‌وتنـــی خـــاڵ 

له‌ســـه‌ر ده‌ســـت و لۆچـــی ده‌موچـــاو، هه‌ڵگرتنـــی گۆچـــان 

هه‌روه‌هـــا  پیربوونـــه،  نیشـــانه‌ی  پشـــت  چه‌مانـــه‌وه‌ی  و 

ترســـه،  یـــان  شـــه‌رم  نیشـــانه‌ی  ده‌موچـــاو  ســـوربوونه‌وه‌ی 

ترســـه‌. یـــان  نه‌خۆشـــی،  نیشـــانه‌ی  زه‌ردهه‌ڵگـــه‌ڕان 

2. 8. نیشـــانه‌ ده‌ره‌كییـــه‌كان: بریتیـــن لـــه‌و پاڵنـــه‌ره‌ دەروونیانه‌ی 

ـــه‌  ـــه‌و پاڵنه‌ران ـــڕۆک، ئ ـــان چی ـــیعر ی ـــینی ش ـــه‌ هـــۆكاری نووس ده‌بن

ــه‌وه‌ی  ــگای خوێندنـ ــه‌ ڕێـ ــه‌ لـ ــه‌ر كـ ــۆ خوێنـ ــانه‌ بـ ــه‌ نیشـ ده‌بنـ

ده‌قێـــك ده‌زانرێـــت شـــاعیر لـــه‌ چ بارێكـــی دەروونیـــدا بـــووه‌ 

ـــیوه‌. ـــیعره‌ی نووس ـــه‌و ش ـــك ئ كاتێ

نیشـــانه‌یه‌  جـــۆره‌  ئـــه‌م  وێنه‌ییـــه‌كان:  نیشـــانه‌   .9  .2

په‌یوه‌ندییه‌كـــی  بابـــه‌ت  و  نیشـــانه‌  نێـــوان  “پەیوەندیـــی 
ـــى، 2015، 30(.  ـــان نازیندوو”)دزەی ـــت ی ـــا زیندووبێ ـــووه‌، ج لێكچ

كـــه‌ لـــه ‌ڕێـــگای )نیـــگار، تابلـــۆ، په‌یكـــه‌ر، نه‌خشـــه‌، كاریكاتێـــر، 

وێنـــه‌(دا ده‌رده‌كه‌وێـــت، هه‌ریـــه‌ك له‌مانـــه‌ واتایـــه‌ك ڕوون 

ده‌كه‌نـــه‌وه‌ بـــۆ نموونـــه‌ دروســـتكردنی په‌یكه‌رێـــك بـــه‌ جلكـــی 

كـــوردی و جه‌مه‌دانـــی لـــه‌ شـــوێنێك، نیشـــانه‌یه‌ كـــه‌ ئـــه‌و 

وێنـــه‌ی  هه‌روه‌هـــا  كوردســـتانییه‌،  ناوچه‌یه‌كـــی  ناوچه‌یـــه‌ 

ــاری  ــۆ شـ ــانه‌ن بـ ــۆ، نیشـ ــه‌ی مه‌چكـ ــاره‌ و قاوه‌خانـ ــه‌ڵاو منـ قـ

هه‌ولێـــر.

ــه‌وه‌ی  ــۆ جیاكردنـ ــتییەکان بـ ــوێنه‌ گشـ ــه‌ شـ ــش لـ   زۆر جاریـ

توالێتـــی ئافره‌تـــان و پیـــاوان، وێنـــه‌ی پێڵاوێكـــی پاژنـــه‌ بـــه‌رز 

لـــه‌ شـــوێنی توالێتـــی ئافره‌تـــان هه‌ڵـــده‌واسرێ، بـــۆ پیاوانیـــش 

وێنـــه‌ی جگـــه‌ره‌.

جـــۆره‌  لـــه‌م  مه‌به‌ســـت  هه‌ســـتییه‌كان:  نیشـــانه‌   .10  .2

نیشـــانه‌یه‌ ئـــه‌م نیشـــانانه‌ن كـــه‌ لـــه ‌ڕێـــگای هه‌ســـته‌كانی 

مرۆڤـــه‌وه‌ هه‌ســـتیان پـــێ ده‌كرێـــت، بریتیـــن لـــه ‌مانـــه‌ی 

خـــواره‌وه‌:

ـــۆ  ـــانه‌یه‌كه‌ ب ـــك نیش ـــه‌ر بۆنێ ـــردن: ه ـــتی بۆنك 2. 10. 1. هه‌س

ـــوو شـــێوه‌كانیه‌وه‌  ـــه هەم ـــی خـــواردن ب ـــە ‌بۆن ـــۆ نموون شـــوێنێك، ب

ده‌بێتـــه‌ نیشـــانه‌، چوونـــه‌ هـــه‌ر خواردنێـــك بۆنێكـــی تایبه‌تـــی 

ــه‌وزه‌وات و  ــات و سـ ــی میوه‌جـ ــا بۆنـ ــه‌، هه‌روه‌هـ ــۆی هه‌یـ خـ

ـــوو  ـــه‌ هەم ـــارده‌كان ب ـــه‌رم و س ـــه‌وه‌ گ ـــپیه‌مه‌نییه‌كان و خواردن س

شـــێوه‌كانییه‌وه‌ ده‌بێتـــه‌ نیشـــانه‌. بـــۆ نموونـــە ‌بۆنـــی قـــاوه،‌ 

ـــره‌.  ـــی جات ـــه‌ بۆن ـــه‌ ل ـــگ جیای ـــی پون ـــای، بۆن ـــی چ ـــه‌ بۆن ـــه‌ ل جیای

ـــك ڕه‌ت  ـــان ماڵێ ـــتخانه‌یه‌ك ی ـــك چێش ـــه‌ نزی ـــێ ل ـــه‌ كات ـــۆ نموون ب

ده‌بـــێ زۆر جـــار لـــه‌ ڕێـــگای بۆنـــی خـــواردن ده‌زانیـــن لـــه‌و شـــوێنه‌ 

ـــه‌ و  ـــه‌ چیی ـــۆری خواردنه‌ك ـــزانرێ ج ـــراوه‌ و ده‌ش ـــك لێ چ خواردنێ

چ جـــۆره‌ ســـه‌وزه‌یه‌ك و چ به‌هاراتێـــك لـــه‌ چێشـــته‌كه‌دا بـــه‌كار 

هاتـــووه‌. جگـــه‌ لـــه‌ خـــواردن، بۆنـــی پاشـــاوه‌ی گیانله‌بـــه‌ر و 

په‌لـــه‌وه‌ر و بۆنـــی ئاژه‌ڵـــی تۆپیـــو و په‌لـــه‌وه‌ری مرداربـــووه‌وه‌ 

نیشـــانه‌یه‌ بـــۆ بوونـــی ئـــه‌م گیانله‌به‌رانـــه‌ لـــه‌و شـــوێنه‌دا، 

ــه‌  ــه‌وه‌ ده‌بێتـ ــوو جۆره‌كانیـ ــە هەمـ ــوڵ بـ ــی گـ ــا بۆنـ هه‌روه‌هـ

ـــان دێ.  ـــه‌دووره‌وه‌ بۆنی ـــان ل ـــز و ره‌یح ـــو نێرگ ـــانه‌، وه‌ك نیش

2. 10. 2. هه‌ســـتی تامكـــردن: هـــه‌ر خواردنێـــك و هـــه‌ر 

ــه‌  ــۆ نموونـ ــه‌، بـ ــی هه‌یـ ــی تایبه‌تـ ــه‌ك تامێكـ ــه‌وزه‌ و میوه‌یـ سـ

تامـــی ســـێو جیایـــه‌ لـــه‌ تامـــی پرته‌قـــاڵ، كاتێـــك كێكێـــك لـــه‌ 

ــه‌وه‌  ــگای تامه‌كه‌یـ ــت له‌ڕێـ ــت ده‌كرێـ ــاڵ دروسـ ــی پرته‌قـ په‌لكـ

دوو  كـــه‌ره‌وز،  و  مه‌عده‌نـــووس  هه‌روه‌هـــا  ده‌زانرێـــت، 

ـــه‌وه‌،  ـــه‌وه‌ ده‌ناسرێن ـــگای تامیان ـــه‌ ڕێ ـــوون، ل ـــه‌ك چ ـــه‌وزه‌ی له‌ی س

ئـــه‌و تامـــه‌ی لـــه‌و هه‌یـــه‌ لـــه‌وی تـــر نییـــە، جیـــاوازی له‌نێـــوان 

تامـــه‌كان ده‌بێتـــه‌ نیشـــانه‌ كـــه‌ كامه‌یـــه‌.

گـــه‌ڵا  ناســـینی  وه‌كـــو  به‌ركه‌وتـــن:  هه‌ســـتی   .3  .10  .2

و ڕه‌نگـــی دار و تـــۆی ڕووه‌ك به‌ده‌ســـت لێدانیـــان له‌كاتـــی 

تاریكـــی ده‌زانـــرێ چ جۆرێكـــن به‌بـــێ ئـــه‌وه‌ی بیانبینـــی.

ــه‌  ــانانه‌ ده‌بنـ ــۆره‌ نیشـ ــه‌كان: ئه‌مجـ ــانه‌ی ئایینییـ 2. 11. نیشـ

ئایینـــه‌  و  مه‌زهـــه‌ب  ده‌ستنیشـــانكردنی  بـــۆ  هۆكارێـــك 

جۆراوجـــۆره‌كان.

  بـــۆ نموونـــه‌: به‌كارهێنانـــی بـــه‌ردی نوێژكـــردن ده‌بێتـــه‌ 

نیشـــانه‌ بـــۆ شـــیعه‌ مه‌زهـــه‌ب، ســـەلیب نیشـــانه‌یه‌ بـــۆ ئایینـــی 

مه‌ســـیحی. 

ــو  ــام، وه‌كـ ــی ئیسـ ــه‌ ئایینـ ــن بـ ــانه‌ تایبه‌تـ ــک نیشـ   هه‌ندێـ

ـــیی  ـــدا، باڵاپۆش ـــی ڕه‌مه‌زان ـــه ‌مانگ ـــوون ل ـــردن و به‌ڕۆژووب نوێژك

ئافـــره‌ت، ســـوێندخواردن بـــه‌ پێغه‌مبـــه‌ر موحەمـــەد )د.خ( و 

مه‌ككـــه‌ی پیـــرۆز، حه‌جكـــردن و پێدانـــی زه‌كات، خوێندنـــه‌وه‌ی 

مه‌ولـــوودی پێغه‌مبـــه‌ر )د.خ(، قورئـــان خوێنـــدن... هەمـــوو 

ـــه‌وه‌،  ـــێ ده‌ناسرێت ـــی ئیســـامی پ ـــۆ ئایین ـــه‌ نیشـــانه‌ ب ـــه‌ ده‌بن ئه‌مان

ده‌فلێـــدان  و  حاڵگرتـــن  و  ده‌روێـــش  زیكـــری  هه‌روه‌هـــا 

نیشـــانه‌یه‌ بـــۆ ته‌ریقه‌تـــی قـــادری.

2. 12. نیشانه‌ی ده‌نگی دروستكراو

  ئـــه‌م جـــۆره‌ نیشـــانه‌یه‌ نیـــازی گه‌یاندنـــی زانیـــاری هه‌یـــه 

ــه‌كار دێ.  ــه‌وه بـ ــتی ئاگاداركردنـ ــه‌ مه‌به‌سـ ‌و بـ

بـــۆ نموونـــه‌ )فیكـــه‌ی پۆلیســـی هاتوچـــۆ، فیكـــه‌ی حه‌كـــه‌م، 

ده‌نگـــی ئۆتۆمبێلـــی فریاكه‌وتـــن، زه‌نگـــی ئاگركه‌وتنـــه‌وه‌،...(.

جـــۆره‌  ئـــه‌م   )symbolic( ســـیمبوڵی:  نیشـــانه‌ی   .13  .2

نیشـــانه‌یه‌ “ڕێككه‌وتنـــی كۆمه‌ڵـــێ له‌ســـه‌ره‌ بـــه‌ مه‌به‌ســـتی 
ئاســـانی و خێرایـــی لـــه‌ گه‌یاندنـــی واتا”)الكـــواز، 1426، 94(. 

بابـــه‌ت په‌یوه‌ندییه‌كـــی  نێـــوان نیشـــانه‌ و    پەیوەندیـــی 

نییـــه‌، وه‌ك  رێككه‌وتنـــه‌ و هیـــچ لێكچوونێـــك له‌نێوانیانـــدا 

و... ســـه‌ربازی  پله‌كانـــی  و  هاتوچـــۆ  گڵۆپه‌كانـــی 

ــت  ــه‌وه‌ ده‌سـ ــۆی نه‌ریتـ ــیمبوڵ، به‌هـ ــت: »سـ ــرس ده‌ڵێـ   پێـ

ــتی  ــه‌وه‌ی گشـ ــه‌ بیركردنـ ــر پشـــت بـ ــان ده‌كرێـــت و زیاتـ نیشـ

ده‌به‌ســـتێت«)دزه‌یی، 2015، 30(. وه‌ك كۆتـــری ســـپی نیشـــانه‌ی 

ـــازی  ـــانه‌ی فێڵب ـــوی نیش ـــی و ڕێ ـــانه‌ی ئازایه‌ت ـــێر نیش ـــتی و ش ئاش

و بـــاز نیشـــانه‌ی چاوتیـــژی و كونده‌به‌بـــۆ نیشـــانه‌ی شـــوومی و 

ــا نیشـــانه‌ی خۆڕاگری...هتـــد. چیـ

ئەنجام

١. مـــرۆڤ لـــە ژیانـــی ڕۆژانەیـــدا لەکاتـــی ئاخاوتـــن نیشـــانە 

مەبەســـتی  بـــە  دێنـــێ  بـــەکار  زمانـــی  داهێنانێکـــی  وەک 

ڕوونکردنـــەوەی واتـــا و گەیاندنـــی مەبەســـت.

ـــۆری  ـــی ج ـــی ڕێزمان ـــە ئەرک ـــە ل ـــەکان جگ ـــە ناکەرتیی ۲ـ فۆنیم

ـــە نیشـــانە بـــۆ دەرخســـتنی  ـــاری دەکـــەن، زۆر جـــار دەبن ڕســـتە دی

لایەنـــی دەروونـــی قســـەکەر و کەســـایەتی و ڕەگـــەز و تەمـــەن 

ـــەن. ـــان دەردەخ ـــاری دەروونی ـــاخ و ب ـــان دەدەن و ن نیش

۳. نیشـــانە زمانـــی و نازمانییـــەکان دەبنـــە هـــۆی نەهێشـــتنی 

پرســـیار لای وەرگـــر و ڕەواندنـــەوەی تەمومـــژی.

ـــۆی  ـــە ه ـــیمانتیکدا دەبن ـــتی س ـــە ئاس ـــەکان ل ـــانە زمانیی ٤ـ نیش

ـــا. ـــەوەی وات ڕوونکردن

٥ـ نیشـــانە نازمانییـــەکان لـــە ئاســـتی پراگماتیکـــدا دەبنـــە 

هـــۆی ڕوونکردنـــەوەی واتـــا.

ــووری  ــە دابونەریـــت و کولتـ ــەکان لـ ــانە کۆمەڵایەتییـ ٦ـ نیشـ

کۆمەڵـــگاوە دیـــاری دەکرێـــت و لـــە کۆمەڵگایـــەک بـــۆ یەکـــی 

تـــر گۆڕانـــی بـــە ســـەردا دێ.

ـــەکار  ـــە ب ـــو بەڵگ ـــواری دادگا وەک ـــە ب ـــەکان ل ـــانە مادیی ۷ـ نیش

ـــە. ـــە تاوانەک ـــەکە ل ـــی کەس ـــۆ تێوەگلان ـــن ب دێ

ملخص 

توضيح المعنى من خلال العلامات اللغوية و غير اللغوية

ـــن و  ـــر القرائ ـــل أث ـــه تحلي ـــى وفي ـــم المعن ـــار عل ـــى في اط ـــح المعن ـــا في توضي ـــة وأثره ـــر اللغوي ـــة و غ ـــن اللغوي ـــث القرائ ـــاول البح يتن

ـــواءٌ  ـــى س ـــح المعن ـــي توض ـــة الت ـــاصر اللغوي ـــاول العن ـــا تتن ـــث في كونه ـــة البح ـــن أهمي ـــة. وتكم ـــة الكوردي ـــا في اللغ ـــن نماذجه ـــث ع البح

ـــوء  ـــاء الض ـــث إلق ـــذا البح ـــن ه ـــدف م ـــى واله ـــح المعن ـــان توضي ـــلوبان يكف ـــذان الأس ـــي. وه ـــلوبٍ ضمن ـــح أو بأس ـــلوب ٍ صري ـــت بأس أكان

ـــث الأول  ـــان: المبح ـــا مبحث ـــة ويليه ـــن مقدم ـــث م ـــكَّل البح ـــة. ويتش ـــر اللغوي ـــا و غ ـــة منه ـــاني اللغوي ـــح المع ـــن في توضي ـــى دور القرائ ع

ـــة،  ـــات الدلالي ـــة: العلاق ـــب الآتي ـــمل المطال ـــيمانتيكية( وتش ـــة )الس ـــا اللغوي ـــح لمعانيه ـــع توضي ـــة م ـــة اللفظي ـــن اللغوي ـــص بالقرائ و يخت

ـــن  ـــص بالقرائ ـــاني يخت ـــط... والمبحـــث الث ـــات الترقيم/التنقي ـــح، علام ـــوذج، الوصـــف، التوضي ـــوي، النم ـــار اللغ ـــف، المســـتخلص، الادخ التعري

غـــر اللغويـــة أو )التداوليـــة( )الفلســـفية(، و تشـــمل المطالـــب الآتيـــة: العلامـــات الماديـــة، العلامـــات الطبيعية،العلامـــات الصوتيـــة، 

ـــة  ـــة و اللغ ـــة العربي ـــص باللغ ـــع ملخ ـــتنتاجات، م ـــج والاس ـــم النتائ ـــث بأه ـــي البح ـــية... وينته ـــات النفس ـــة، العلام ـــات الاجتماعي العلام

ـــع.  ـــادر والمراج ـــة بالمص ـــة و قائم الانگليزي

Abstract

Clarifying Meaning through Linguistic and Non-Linguistic Clues

The present study discusses the role of the linguistic and non-linguistic clues in clarifying meaning. The research 

analyses the role of clues by using a semantic approach in the Kurdish language, giving ample examples in this sense. 

The significance of this study is that it touches upon those linguistic forms that either covertly or overtly disclose 

and clarify hidden meanings and remove any ambiguity therein. Clues are linguistic signs or forms that,  through 

the linguistically expressed utterances clarify the meaning and thus support as well as prove the implied meaning of 

the expressed utterance. The objective of this study is to shed light on the role of clues in clarifying meaning. The 

hypothesis of the study is that every linguistic utterance carries with it clarifying clues: whether linguistic or non-

linguistic. The study comprises an introduction, two sections, and a conclusion. Section one studies the linguistic 

clues and clarifies the semantic role; it is sub-divided into the following: semantic relationships; definition; summary; 

linguistic savings; model (instance); description; illustration; and punctuation. Section two analyses the non-linguistic 

clues and clarifies the pragmatic role; it is sub-divided into the following: physical signs; natural signs; phonetic signs; 

social signs; and psychological signs. The study closes with a list of references. Abstracts in both Arabic and Kurdish 

languages are also provided. 




